
“Мўйноқ таймс”  вақт 
мезонини англатиб туради

Бугун мамлакатимизнинг барча ҳудуд-
ларида улкан бунёдкорлик ишлари амалга 
оширилмоқда. Биз бунга Қорақалпоғистон-
нинг Мўйноқ тумани мисолида ҳам назар 
ташлаб, гувоҳ бўлдик. Президентимиз-
нинг Мўйноқни ривожлантириш борасида 
илгари сурган ғоя ва ташаббуси асосида 
амалга оширилаётган кенг кўламли исло-
ҳотлар, ўзгаришлар ҳамда янгиланишлар 
аҳолининг эртанги кунга бўлган ишончини 
мустаҳкамлаб, янги марралар сари  бош-
ламоқда. 

МЎЙНОҚ: БУНЁДКОРЛИК ВА 
ТАРА¯¯ИЁТ ОДИМЛАРИ

Мўйноқдаги бугунги ўзгаришлар, мўъжиза-
лар афсона эмас, айни ҳақиқат. Буни ушбу мас-
канга келган ҳар бир инсон ўз кўзи билан кўриб, 
ислоҳотлар қоғозда эмас, амалда эканини  ҳис 
этмоқда. 

Туманнинг қоқ марказидаги “Мўйноқ таймс” 
минорасига Италиянинг “CANONICO” компа-
нияси томонидан ишлаб чиқарилган соат ўр-
натилган. Бу мўйноқликларга вақт мезонини 
англатиб туради. Таъкидлаш жоизки, тез суръ-
атларда ўтаётган вақт билан ҳамоҳанг мўйноқ-
ликлар ҳаётида янги саҳифалар очилиб, янги 
марралар забт этилмоқда. 

2019 йилнинг 16 январь куни Вазирлар Маҳ-
камасининг “Қорақалпоғистон Республикасининг 
Мўйноқ туманини комплекс ижтимоий-иқтисодий 

ривожлантириш чора-тадбирлари тўғрисида”ги 
қарори қабул қилиниб, 2021 йилгача 1 триллион 
485 миллиард сўмлик қурилиш-таъмирлаш иш-
лари амалга оширилди. 2019 йилда “Мўйноқ пор-
лоқ текс” тикувчилик корхонаси ташкил этилиб, 
350 киши иш билан таъминланди. Ёшлар учун 
замонавий стадион, спорт зали, сузиш ҳавзаси, 
маданият саройи фойдаланишга топширилди. 
800 ўринли амфитеатр, мусиқа ва санъат мак-
таби, давлат хизматлари маркази қурилди. Шу 
пайтгача бунча катта маблағ бирор-бир ҳудуд 
тараққиёти учун ажратилмаган, жалб қилинма-
ган. Мана шу маблағлар самараси ўлароқ, бугун 
Мўйноқни янги бир қиёфада кўряпмиз.

НАВРЎЗ НАФАСИ

Суҳбат аввалида икки мамлакат етакчилари 
яқинлашиб келаётган баҳорий айём — Наврўз 
муносабати билан бир-бирини самимий қутлаб, 
қардош халқларимизга тинчлик, фаровонлик ва 
равнақ тиладилар.

Ўзбекистон ва Қозоғистон ўртасидаги кўп аср-
лик дўстлик, яхши қўшничилик ва стратегик ше-
риклик муносабатларини янада мустаҳкамлаш-
нинг долзарб масалалари кўриб чиқилди.

Кўп қиррали ҳамкорликни кенгайтириш, савдо 
соҳасидаги қўшма лойиҳаларни илгари суриш, 
саноат кооперациясини кучайтириш ва транспорт 
инфратузилмасини ривожлантириш, ҳудудлараро 
алоқалар ва гуманитар алмашинувларни фаол-
лаштиришга алоҳида эътибор қаратилди.

Туркий кенгашнинг бўлажак саммитига тайёр-
гарлик кўриш масалалари ҳам муҳокама қилинди.

Мулоқот ҳар доимгидек очиқ, самимий ва дўс-
тона руҳда ўтди.

ЎзА

17 март куни Ўзбекистон Республикаси 
Президенти Шавкат Мирзиёев ва 

Қозоғистон Республикаси  
Биринчи Президенти — Элбоши 
Нурсултон Назарбоевнинг телефон 

орқали мулоқоти бўлиб ўтди.

Ўзбекистон Республикаси Президенти 
Шавкат Мирзиёев 17 март куни  

Россия Федерациясининг Фавқулодда ва мухтор 
элчиси Владимир Тюрденевни мамлакатимиздаги 

дипломатик миссияси якунлангани муносабати 
билан қабул қилди.

Давлатимиз  раҳбари 
 Россиянинг Ўзбекистондаги 
дипломатик ваколатхонасига 
11 йилдан ортиқ вақт мобай-
нида раҳбарлик қилиб келаёт-
ган элчи Владимир Тюрденев-
нинг икки томонлама дўстлик, 
стратегик шериклик ва итти-
фоқчилик муносабатларини 
мустаҳкамлаш, мамлакатла-
римиз ўртасидаги кўп қиррали 
ҳамкорликни кенгайтиришга 
қўшган шахсий ҳиссасини ало-
ҳида қайд этди.

Элчининг фаол иштироки 
ва кўмагида турли даража-
ларда тизимли мулоқот ва 
самарали алоқалар йўлга 
қўйилгани таъкидланди. Сав-
до-иқтисодий соҳада сези-
ларли ютуқларга эришилди. 
Хусусан, кейинги йилларда 
ўзаро савдо ҳажми ошди, 
йирик инвестиция лойиҳала-
ри илгари сурилди ва амал-
га оширилмоқда. Ўзбекистон 
ва Россия ҳудудлари ва иш-
билармон доираларининг 
иқтисодиётнинг устувор тар-
моқларидаги кооперацияси 
кучайди.

Таълим, соғлиқни сақлаш 
ва маданий-гуманитар алма-
шинув борасида муҳим дас-
турлар амалга оширилмоқда. 
Бугунги кунда мамлакатимиз-
да Россия етакчи олий таълим 
муассасаларининг 12 та фи-
лиали фаолият юритмоқда.

Учрашув якунида Ўзбекистон 
Президенти Россия элчисини 
давлатлараро муносабатларни 
чуқурлаштириш ва ҳар томон-
лама алоқаларни ривожлан-
тиришга қўшган катта ҳиссаси, 
халқларимиз ўртасидаги дўст-
лик ришталари ва ўзаро анг-
лашувни мустаҳкамлашдаги 
фаол иштироки учун Ўзбекистон 
 Республикасининг Фахрий ёрли-
ғи билан тақдирлади.

Владимир Тюрденев унинг 
дипломатик фаолиятига бе-
рилган юксак баҳо, шунингдек, 
Ўзбекистон ва Россия ўртаси-
даги кенг кўламли ҳамкорлик-
ни ривожлантиришга қарати-
лаётган алоҳида эътибор учун 
давлатимиз раҳбарига чуқур 
миннатдорлик билдирди.

ЎзА

²АР ¯АРИЧ ЕРНИНГ ¯ИЙМАТИ, 
БА²ОСИ БªЛАДИ

ТАРИХ 
НАЗМИДАН 

ТУШМАС АЙЁМ

Одинахон ОТАХОНОВА,
Олий Мажлис Қонунчилик 
палатасининг Аграр ва сув хўжалиги 
масалалари қўмитаси аъзоси

“Ери бойнинг эли бой” ҳикмати 
бежиз айтилмаган. Қишлоқ хўжалиги 
маҳсулотларини етиштириш ва ишлаб 
чиқаришнинг асосини ташкил этадиган 
ер умуммиллий бойлигимиз саналади. 
Уни асраш, ҳар қаричидан самарали 
фойдаланиш эса барчамизнинг ҳам 
инсоний, ҳам фуқаролик бурчимиздир.

Кейинги йилларда халқимиз ҳаёти, 
фаолияти ва фаровонлиги асоси бўлган 
ердан оқилона ва самарали фойдаланиш, 
қишлоқ хўжалиги ерларининг муҳофаза 
қилинишини таъминлаш, уларнинг меъ-
ёрий қиймати ҳамда сифат кўрсаткичла-
рини аниқлаш энг устувор вазифалардан 
бирига айланди. Бунинг замирида пиро-
вард мақсад — ҳар қарич ердан унумли 

фойдаланиш, ер эгаларининг ҳуқуқ ҳам-
да манфаатлари ҳимоясини кучайтириш 
баробарида уларда шахсий масъулият 
ва жавобгарлик ҳиссини ошириш, қишлоқ 
хўжалигига бозор механизмларини жорий 
этиш, соҳа равнақига тўсиқ бўлаётган кам-
чиликларни узил-кесил бартараф этиш 
ётибди. 

ҚОНУНЧИЛИКДА ЯНГИЛИК

5-бетга қаранг.

Мамлакатимизда сўнгги йилларда 
товарларни сотиш жараёнларига бо-
зор тамойилларининг фаол жорий қи-
линиши яширин иқтисодиётнинг қис-
қаришига, ишлаб чиқарувчиларнинг 
маҳсулотларига ҳақиқий нархларнинг 
шаклланишига ва солиқ базасининг 
кенгайишига хизмат қилмоқда.

Бундан ташқари, биржа савдо-
ларида “форвард” шартномалари-
нинг жорий қилиниши ижтимоий 
аҳамиятга эга асосий маҳсулотлар 
нарх-наволари кескин ўсишидан ҳи-
мояланиш, бозорда талаб ва таклиф 
мувозанатини таъминлаш, тадбир-
корлик субъектларининг бўш маб-
лағларидан самарали фойдаланиш 
имконини яратди.

Шу билан бирга, биржа савдола-
рида фаол иштирок этаётган тадбир-
корлик субъектларини рағбатланти-
риш ва юқори ликвидли ёки монопол 
товарларни сотиш амалиётига бозор 
механизмларини кенг қўллашни да-
вом эттириш, биржа савдоларига за-
монавий товар деривативларини, шу 
жумладан, фьючерс шартномаларини 

Ю¯ОРИ ЛИКВИДЛИ ВА МОНОПОЛ 
ТОВАРЛАРНИ СОТИШ ЖАРАЁНЛАРИГА 

БОЗОР МЕХАНИЗМЛАРИНИ 
ЖОРИЙ ЭТИШНИ ДАВОМ ЭТТИРИШ 
ЧОРА-ТАДБИРЛАРИ Тª¡РИСИДА

Ўзбекистон Республикаси Президентининг
Қ А Р О Р И

жорий этиш бугунги кун талаби бўлиб 
қолмоқда.

Ноҳалол тадбиркорлик субъект-
лари томонидан ички бозорда юқори 
ликвидли ва монопол маҳсулотлар-
нинг нархларини сунъий ошириш-
га, танқислик ва ажиотаж талабни 
вужудга келтиришга йўл қўймаслик, 
тақсимлаш тизими элементларини 
тугатиш ҳамда биржа савдоларини 
янада фаоллаштириш мақсадида:

1. 2021 йил 15 июндан бошлаб 
шундай тартиб жорий этилсинки, 
унга мувофиқ қуйидаги товарлар 
ички бозорда фақат биржа савдола-
ри орқали бозор тамойиллари асоси-
да реализация қилинади:

а) монополист корхоналар ва (ёки) 
устав фонди (капитали)да давлат 
улуши 50 фоиз ва ундан ортиқ бўл-
ган юридик шахс, устав фонди (капи-
тали)нинг 50 фоизи ва ундан ортиғи 
устав фонди (капитали)да давлат 
улуши 50 фоиз ва ундан ортиқ бўл-
ган юридик шахсга тегишли бўлган 
юридик шахс (кейинги ўринларда — 
монопол ва давлат иштирокидаги 

ташкилотлар) томонидан ишлаб чи-
қарилган:

поливинилхлорид (ПВХ) ва 
формалин — барча харидорларга;

истеъмол этил спирти — ташки-
лий-ҳуқуқий шаклидан қатъи назар, 
тегишли лицензия ва мувофиқлик 
сертификатларига эга бўлган ишлаб 
чиқарувчиларга;

техник этил спирти — барча ха-
ридорларга;

кумуш — заргарлик буюмлари 
ишлаб чиқарувчиларга;

б) 2022 йил 1 январга қадар мо-
нополист бўлмаган ва (ёки) устав 
фонди (капитали)да давлат улуши 50 
фоиздан кам бўлган ёки давлат улу-
ши мавжуд бўлмаган юридик шахс-
лар томонидан ишлаб чиқарилган:

цемент — ишлаб чиқариш ҳажми-
нинг камида 50 фоизи;

пахтадан олинган чигит, пахта 
мойи (жумладан, экстракция пахта 
мойи) ва қайта ишланган чигит чи-
қиндилари (шрот, шелуха) — ишлаб 
чиқариш ҳажмининг 100 фоизи;

Бошланиши 1-бетда

Бошланиши 1-бетда

Сир эмаски, айрим ҳолларда ерни 
ўзбошимчалик билан эгаллаб олиш, ун-
дан самарасиз фойдаланиш, ер майдо-
нининг аниқ ҳисоби юритилмаслиги са-
баб уларни ажратишда коррупцияга йўл 
қўйиш ҳолатлари учраб туради. Йиллар 
давомида тартиб-интизом, ҳисоб-китоб 
бўлмагани натижасида минглаб гектар 
ер талон-тарож бўлган. Афсуски, бундай 
ҳолатларга ҳанузгача гувоҳ бўляпмиз. Бу 
борада юзага келаётган муаммолар айни 
вақтда Қонунчилик палатасида кўриб чи-
қилаётган Ер кодексининг янги таҳрирда-
ги лойиҳасини маромига етказиб қабул 
қилишни тақозо этади.

Президентимиз раислигида 2020 йил 
15 октябрь куни ўтказилган видеоселек-
тор йиғилишидаги топшириқлар ижро-
сини таъминлаш мақсадида Ер кодек-
сининг янги таҳрирдаги лойиҳасидан 
бир қатор муҳим янгиликлар ўрин олган. 
Улар мазкур йўналишдаги кўплаб савол-
ларга жавоб бўла олади. 

Аввало, Ер кодекси лойиҳасига ер 
участкаларини хусусий мулк сифатида 
юритиш сингари бир қатор янги норма-
лар киритилмоқда. Ер участкасига бўл-
ган ҳуқуқлар, жумладан, ер билан боғлиқ 
битимлар, ҳуқуқларни гаровга қўйиш ва 
ҳуқуқлар бўйича ворислик масалалари 
батафсил равишда алоҳида моддаларда 
ёритиляпти. Амалдаги қонунчиликда 8 та 
деб белгиланган ер фонди тоифалари-
нинг биттаси бугунги кун талабига жавоб 
бермагани сабабли бекор қилинмоқда.

Шу вақтга қадар Ер кодексида ер участ-
калари қайси ҳолларда берилиши ва қайси 
ҳолларда унга бўлган ҳуқуқ сотилиши бел-
гиланмагани боис, бу масала бўйича жой-
ларда кўплаб тушунмовчиликларга дуч 
келамиз. Ана шу камчиликни бартараф 
этиш мақсадида амалдаги қонун ҳужжат-
ларидан келиб чиқиб, ер участкалари тў-
ловсиз бериладиган фуқаролар тоифаси 
белгиланяпти. 

Бугун кўплаб инсонлар ер участкала-
ридан қандай ҳолларда доимий фойда-
ланиш ҳуқуқига эга бўлиш мумкинлигига 

²АР ¯АРИЧ ЕРНИНГ ¯ИЙМАТИ, 
БА²ОСИ БªЛАДИ

ҚОНУНЧИЛИКДА ЯНГИЛИК

қизиқиши табиий. Кодекс лойиҳасида шу 
ва бошқа муҳим масалаларнинг ечими 
аниқ белгилаб қўйилган. Мазкур ҳужжат 
билан ер участкалари капитал бинолар 
ва иншоотлар қуриш, муддати чегара-
ланмаган фаолиятни амалга ошириш 
учун юридик ва жисмоний шахсларга 
фойдаланиш муддати белгиланмасдан 
доимий фойдаланиш ҳуқуқи билан бе-
рилади.

Шунингдек, янги таҳрирдаги Ер ко-
декси лойиҳасида ер участкаларидан 
фойдаланиш, уларни ижарага олиш ва 
ерларга мерос қилиб қолдириладиган 
умрбод эгалик ҳуқуқларининг қиймат ба-
ҳосини белгилаш нормаси ҳам ўз ифо-
дасини топган. Унга кўра, ер участкала-
рига бўлган ҳуқуқларнинг қиймат баҳоси 
ушбу ҳудудда охирги чоракда унга ўх-
шаш ер майдонларига бўлган доимий 
фойдаланиш, ижара ёки мерос қилиб 
қолдириладиган умрбод эгалик қилиш 
ҳуқуқларини кимошди савдода сотилган 
ўртача нархидан келиб чиқиб шакллан-
тирилиши кўзда тутиляпти. Агар ушбу 
ҳудуд бўйича охирги чоракда ерга бўл-
ган ҳуқуқлар кимошди савдо орқали бе-
рилмаган бўлса, унда уларнинг қиймат 
баҳоси ушбу ҳудудда ўтказилган охирги 
учта кимошди савдода сотилган ўрта-
ча нарх бўйича аниқланади. Бундай ер 
участкаларининг қиймат баҳоси мавжуд 
стандартларга мувофиқ баҳоловчи таш-
килотлар томонидан ҳам белгиланиши 
мумкин.

Кодекснинг 42-моддасига кўра, ерлар-
дан фойдаланиш ва уларни муҳофаза 
қилиш соҳасида давлат назорати қиш-
лоқ хўжалигига мўлжалланган ерлар-
дан ташқари барча тоифадаги ерларда 
Кадастр агентлиги ва унинг ҳудудий ор-
ганлари томонидан амалга оширилади. 
Давлат экология қўмитаси ва унинг ҳу-
дудий органлари ерларни ишлаб чиқа-
риш чиқиндилари ва бошқа чиқиндилар, 
кимёвий ва радиоактив моддалар, оқова 
сув билан ифлосланиши, шунингдек, та-
биатни муҳофаза қилиш, соғломлашти-
риш, оммавий дам олиш мақсадига мўл-

жалланган ҳамда сув фонди ерларини 
муҳофаза қилиш ва улардан фойдала-
ниш соҳасида давлат назоратини амалга 
оширса, Қишлоқ хўжалиги вазирлиги ва 
унинг ҳудудий органлари қишлоқ хўжа-
лигига мўлжалланган ерлардан фойда-
ланиш ва уларни муҳофаза қилиш соҳа-
сида давлат назоратига масъул бўлади. 
Табиатни муҳофаза қилиш жамиятлари, 
илмий жамиятлар, нодавлат нотижо-
рат ташкилотлар ва бошқа жамоат бир-
лашмалари эса фуқароларнинг ердан 
фойдаланиши ва уни муҳофаза қилиши 
соҳасида назоратни амалга оширишда 
давлат органларига кўмаклашади.

Айни пайтда Ер кодекси лойиҳа-
си тегишли вазирлик ва идораларнинг 
масъул вакиллари иштирокида кўриб 
чиқилиб, кўплаб моддаларнинг норма-
лари бўйича таклифлар билдирилмоқ-
да. Олий Мажлис Қонунчилик палатаси-
нинг Аграр ва сув хўжалиги масалалари 
қўмитаси аъзолари, Кадастр агентлиги, 
Қишлоқ хўжалиги, Адлия, Ахборот тех-
нологиялари ва коммуникацияларини 
ривожлантириш вазирликлари мутахас-
сисларидан иборат ишчи гуруҳ аъзо-
лари томонидан таклифлар ўрганилиб, 
янги кодекс лойиҳасига концептуал жи-
ҳатдан боғлиқ бўлмаган нормаларни чи-
қариб ташлаш, қонунчилик техникаси ва 
таҳририй тузатишлар бўйича хулосалар 
ишлаб чиқилди. 

Жараёнга жиддий ёндашув бежиз 
эмас, албатта. Ахир табиат инъом этган 
табиий ресурслар ичида ер ўзига хос 
ҳуқуқий мақомга эга саналади. Дунёда 
аҳоли сони ўсиб бориши, саноатнинг 
жадал ривожланиши, глобал иқлим ўз-
гариши оқибатида сайёрамиз экологик 
ҳолатининг ёмонлашиши, ер ва сув ре-
сурслари каби табиий неъматларнинг 
чеклангани шароитида инсониятнинг 
ердан оқилона фойдаланиши заруратга 
айланиб бормоқда. Янги таҳрирда қа-
бул қилиниши кутилаётган Ўзбекистон 
Республикасининг Ер кодекси бу бо-
рада муҳим ҳуқуқий асос бўлиб хизмат 
қилиши муқаррар.

БУЮК АЛЛОМАНИНГ МАЪНАВИЙ МЕРОСИ 
ХАЛҚАРО ИЛМИЙ МАЖЛИС  

Ўзбекистон қадимдан илму маърифат маркази, маданият 
ўчоғи бўлиб келган. Имом Бухорий, Имом Термизий, Маҳмуд 
Замахшарий, Абу Мансур Мотуридий, Абу Муин Насафий, 
Муҳаммад Хоразмий, Аҳмад Фарғоний, Абу Райҳон Беруний, 
Абу Али ибн Сино, Мирзо Улуғбек ва бошқа кўплаб алломалар 
номи нафақат ислом, айни вақтда жаҳон цивилизацияси 
тарихига ҳақли равишда зарҳал ҳарфлар билан битилган. 

Ўзбекистон халқаро ислом акаде-
мияси ҳузуридаги Имом Мотуридий 
халқаро илмий-тадқиқот маркази Хал-
қаро илмий ҳайъатининг дастлабки ил-
мий мажлиси онлайн тарзда ўтказилди. 

Президентимиз Шавкат Мирзиёев 
ташаббуси билан ташкил этилган 
Имом Мотуридий халқаро илмий-тад-
қиқот маркази тараққиётнинг янги бос-
қичига интилаётган ўзбек халқининг 
маънавий-маърифий баркамоллигини 
юксалтиришга хизмат қилиш билан бир 
қаторда, Учинчи Ренессанс даврининг 
илмий пойдевори вазифасини бажа-
рувчи илм-маърифат масканларидан 
бири бўлиши, шубҳасиз. 

Имом Мотуридий халқаро илмий-
тадқиқот маркази фаолиятини халқаро 
миқёсда ташкил этиш учун жаҳоннинг 
етакчи илмий-тадқиқот муассасалари, 
соҳага оид илмий изланишлар олиб 
бораётган жаҳоннинг етук олимла-
ри ва мутахассислари билан ўзаро 
ҳамкорлик алоқаларини йўлга қўйиш, 
Имом Мотуридий ва унинг издошла-
ри бўлган алломаларнинг ҳаёти ва 
бой илмий-маънавий меросини ҳамда 
мотуридийлик таълимотини халқаро 
жамоатчиликка етказиш мақсадида 
Марказнинг Халқаро илмий ҳайъати 
тузилди.  

Халқаро илмий ҳайъат таркиби йи-
гирмадан зиёд маҳаллий ва халқаро 
миқёсдаги олимлардан ташкил топ-
ган бўлиб, Ўзбекистон мусулмонлари 
идораси раиси, муфтий, Ислом ола-
ми уюшмаси таъсис мажлиси аъзоси, 
Бутундунё уламолар кенгаши аъзоси 
Усмонхон Алимов унинг раиси ҳисоб-
ланади. 

— Ҳайъат ўз фаолиятини ошкора-
лик, шаффофлик, ўзаро ҳамкорлик ва 
ҳурмат, тенг ҳуқуқлилик, ижодий ҳам-
фикрлилик тамойиллари асосида олиб 
боради, — дейди Усмонхон Алимов хал-
қаро илмий мажлис аввалида. — Халқа-
ро жамоатчиликка мўътадил таълимот, 
хусусан, мотуридийликни тарғиб қилиш 
масалаларини муҳокама қилади, тар-
ғибот механизмларини белгилайди. Шу 
билан бир қаторда, диний таълим муас-
сасаларида ақида илмига оид фанлар-
ни йўлга қўйиш бўйича зарур таклиф ва 
тавсияларни беради. Ҳайъат Имом Мо-
туридий халқаро илмий-тадқиқот марка-
зининг халқаро кўламдаги фаолиятини 
ҳар томонлама қўллаб-қувватлайди ва 
ёрдам кўрсатади.

Халқаро ҳайъат мажлисида хо-
рижлик таниқли олимлар, жаҳоннинг 
етакчи илмий-тадқиқот муассасала-
ри, соҳага оид илмий изланишлар 

олиб бораётган тадқиқотчилар, му-
тахассислар, Марказ илмий ходим-
лари иштирок этди.  Жумладан, 
Россия ислом университети ректо-
ри, академик Рафик Мухаметшин, 
Босния собиқ муфтийси, Бутунжа-
ҳон боснияликлар конгресси прези-
денти, фалсафа фанлари доктори 
Мустафа Черич, Туркиянинг Ибн 
Халдун университети профессори 
Ҳамза Бакрий каби нуфузли олим-
лар, жамоат арбоблари томонидан 
Имом Мотуридий илмий меросини 
ўрганиш ва халқаро жамоатчилик-
ка етказиш шарафли ҳамда масъ-
улиятли вазифа эканлиги алоҳида 
таъкидланди.  

Шунингдек, Халқаро ҳайъат йиғили-
шида Миср, Иордания, Туркия, Герма-
ния, Босния ва Герцеговина, Россия, 
Афғонистон, Малайзия, Қозоғистон, 
Қирғизистон каби мамлакатлардан 30 
дан зиёд соҳа вакиллари, илмий-тад-
қиқот муассасаларининг раҳбарлари 
ҳам ўз мулоҳазаларини билдирдилар.

Йиғилиш қатнашчилари Халқаро ил-
мий ҳайъат фаолиятининг йўлга қўйи-
лиши муносабати билан истиқболдаги 
режалар, марказ фаолиятини халқаро 
миқёсда ташкил этиш учун жаҳоннинг 
етакчи илмий-тадқиқот муассасалари, 
мутахассислар билан ўзаро ҳамкорлик 
алоқаларини йўлга қўйиш борасида ке-
лишиб олдилар. 

Мухтасар ТОЖИМАМАТОВА, 
“Янги Ўзбекистон” мухбири

в) ташкилий-ҳуқуқий шаклидан 
қатъи назар, қазиб олувчи (газни 
қайта ишловчи, ишлаб чиқарувчи) 
ташкилотлар томонидан нефть ва 
газ конденсати — тегишли лицен-
зия ва мувофиқлик сертификатла-
рига эга бўлган ишлаб чиқарувчи-
ларга.

2. Белгилаб қўйилсинки, товар-
хомашё биржаларининг хориждаги 
савдо майдончаларида тузилган би-
тимлари бўйича товарларнинг бож-
хона қийматини аниқлаш фақат маз-
кур битимларда белгиланган қиймат 
бўйича амалга оширилади.

Давлат божхона қўмитаси “Ўзбе-
кистон республика товар-хомашё 
биржаси” АЖ билан биргаликда икки 
ой муддатда мазкур банднинг ижро-
сини таъминлаш учун ўзаро ахборот 
тизимлари ва маълумотлар базала-
ри интеграциясини ҳамда маълумот 
алмашинувини йўлга қўйсин.

3. Монополияга қарши курашиш 
қўмитасига ички бозорда нархлар-
нинг сунъий равишда ошиб кетиши 
ва бозордаги бошқа салбий ҳолат-
ларнинг олдини олиш учун, зарур 
ҳолларда:

биржа савдоларининг бир савдо 
сессиясида бир харидор томонидан 
харид қилинадиган маҳсулот ҳажм-
ларининг максимал миқдорини (ли-
митини) белгилаш ҳамда талаб ва 
таклифдан келиб чиқиб, ушбу ҳажм-
ларга ўзгартириш киритиш;

юқори ликвидли, шу жумладан, 
мавсумийлик талабдан келиб чиққан 
ҳолда талаб ошадиган товарлар-
ни фақат товар-хомашё биржалари 
орқали сотиш бўйича ташкилий-ҳу-
қуқий шаклидан қатъи назар, таш-
килотларга бажарилиши мажбурий 
бўлган кўрсатмалар киритиш вако-
лати берилсин.

Бунда, ушбу кўрсатмалар берил-
ган ташкилотларга ҳамда мазкур 
қарорнинг 1-банди “б” ва “в” кичик 
бандларида назарда тутилган таш-
килотларга биржа савдоларида 
юқори ликвидли ва монопол турдаги 
маҳсулотларни сотиш тартиби тўғ-
рисидаги низом талаблари ҳамда 
рақобат тўғрисидаги қонунчиликда 
кўзда тутилган биржа савдоларига 

доир монополияга қарши талаблар 
қўлланилади.

4. Монополияга қарши курашиш 
қўмитаси мунтазам равишда талаб 
юқори бўлган, шу жумладан, мавсу-
мийлик хусусиятидан келиб чиққан 
ҳолда талаб ошадиган товарлар бў-
йича таҳлил ўтказиб, уларнинг бир-
жа савдоларига қўйиб борилишини 
таъминласин.

5. Шундай тартиб ўрнатилсинки, 
унга кўра:

2022 йил 1 январдан бошлаб 
пахта-тўқимачилик кластерлари ва 
кооперациялар томонидан пахтадан 
олинган чигитни тайёр маҳсулот-
ни қайтариш шарти асосида ёғ-мой 
ташкилотларига бериш фақат бир 
пахта-тўқимачилик кластери доира-
сидаги ташкилотлар ўртасида амал-
га оширилади;

2021 йил 1 сентябрдан бошлаб 
монопол ва давлат иштирокидаги 
ташкилотлар томонидан биржа сав-
доларида сотилаётган маҳсулот-
ларни автотранспортда ташиш хиз-
матлари фақат электрон логистика 
савдо портали орқали аукцион тар-
тибида амалга оширилади. Бунда, 
электрон логистика савдо портали 
орқали ташиш хизматлари:

харидорларнинг ўз автотранспор-
тида амалга оширилган тақдирда 
рўйхатга қўйиш;

харидорларга аффилланган та-
шиш хизматини кўрсатувчи корхо-
налар томонидан эса тўғридан-тўғ-
ри шартнома тузиш орқали амалга 
оширилади.

6.Товар-хомашё биржалари 
фаолиятига илғор ахборот техно-
логияларини кенг жорий этиш ва 
электрон тижорат фаолиятини из-
чил ривожлантириш бўйича “Йўл 
харитаси” 1-иловага мувофиқ 
тасдиқлансин.

7. Иқтисодий тараққиёт ва кам-
бағалликни қисқартириш вазирлиги 

Монополияга қарши курашиш қўми-
таси, “Ўзсаноатқурилишматериалла-
ри” уюшмаси, “Ўзмахсусмонтажқури-
лиш” АК, “Ўзметкомбинат” АЖ ҳамда 
“Тошкент металлургия заводи” МЧЖ 
билан биргаликда силлиқланган 
ойна ҳамда пўлат лист ишлаб чиқа-
риш бўйича янги қувватларни ишга 
тушириш чораларини кўриш ҳамда 
мазкур товарларни биржа савдола-
рига қўйиш ҳажмларини оширишга 
қаратилган чораларни амалга оши-
риб борсин.

8. Ахборот ва оммавий комму-
никациялар агентлиги, Ўзбекистон 
Миллий телерадиокомпанияси то-
вар-хомашё биржалари билан бир-
галикда бир ой муддатда ушбу 
қарорнинг мазмун-моҳиятини тад-
биркорлик субъектлари ва аҳоли 
ўртасида кенг ёритиш ва тарғиб 
қилишга қаратилган медиа-режани 
тасдиқласин ва унинг ижросини таъ-
минласин.

9. Ўзбекистон Республикаси 
Президентининг айрим қарорлари-
га 2-иловага мувофиқ ўзгартириш 
ва қўшимча киритилсин.

10. Монополияга қарши курашиш 
қўмитаси бошқа манфаатдор вазир-
лик ва идоралар билан биргаликда 
икки ой муддатда қонунчилик ҳуж-
жатларига мазкур қарордан келиб 
чиқадиган ўзгартириш ва қўшимча-
лар тўғрисида Вазирлар Маҳкамаси-
га таклифлар киритсин.

11. Мазкур қарорнинг ижросини 
самарали ташкил этишга масъул ва 
жавобгар этиб Ўзбекистон Респуб-
ликаси Бош вазирининг ўринбосари 
Ж.А. Қўчқоров ҳамда Монополияга 
қарши курашиш қўмитаси раиси бел-
гилансин.

Қарор ижроси учун масъул идо-
ралар фаолиятини мувофиқлашти-
риш ва назорат қилиш Ўзбекистон 
 Республикасининг Бош вазири 
 А.Н. Арипов зиммасига юклансин.

Ўзбекистон Республикаси
           Президенти             Ш. МИРЗИЁЕВ

 Тошкент шаҳри,
 2021 йил 17 март

Келинг, шу ўринда туман тарихига бу-
гунги кўз билан назар ташлайлик. Мўй-
ноқ тумани 1931 йили ташкил топган. 
Маъмурий-ҳудудий майдони 37,88 минг 
квадрат километрни ташкил этади. Бир 
вақтлар катта қисмини денгиз эгаллаган 
ҳудуд чўл ва ярим даштликлардан ибо-
рат. Сўнгги маълумотларга қараганда, 
туманда 32 минг нафарга яқин аҳоли 
истиқомат қилади. Кейинги йилларда 
хорижий давлатларга иш излаб кетган 
мўйноқликлар уйига қайтиб келмоқда. 
Бу бежиз эмас, албатта.

— Ўтган кунларнинг ҳаммаси кеча-
гидек эсимда. Тўлқинлари авж урган 
денгизда сузиш мендек 17 ёшли йигит 
учун жуда завқли эди. Кемаларда балиқ 
овига чиқиб кетардик. Кучли шамолда 
кўтарилган тўлқинлар балиқ овлашга 
тўсқинлик қиларди. Аммо тажрибали ба-
лиқчилар ёнида юриб, кўп нарсани ўр-
гандим. Ҳаётимнинг катта қисмини ушбу 
денгизга бағишладим, — дейди “Талли 
узак” овул фуқаролар йиғинилик нуро-
ний отахон Алмас Тобашев. — Тўлқин-
ларнинг шовқини ҳалигача қулоғимдан 
кетмайди. Ўтган аср охирида денгиз ор-
қага чекиниши билан сувларимиз тузли 
қумга айланди. Турли балиқларга сероб 
денгиз қурий бошлади. Тирикчилиги ўт-
май қолган халқ бошқа жойларга кўчиб 
кетишга тушди. 

Яратганга шукр, Президентимиз та-
шаббуси ва саъй-ҳаракати билан сўнгги 
тўрт-беш йил ичида Мўйноққа янги ҳаёт 
кириб келди. Чўкиб қолган қалбимиз 
қайта уйғонди. Юз бераётган катта ўз-
гаришларни кўриб, эртанги кунга бўлган 
ишончимиз ортмоқда.

Артемия саноати 
ривожланмоқда

Орол денгизининг 60-йилларда туз-
ланиш даражаси литрига 10-15 грамм-
ни ташкил қилган бўлса, кейинчалик бу 
кўрсаткич 50-60 граммга етди.  Бугунги 

пайтда эса 160 граммдан иборат.  Яъни 
1 литр сувда 160 грамм туз бор. Бу Орол 
денгизида биронта жонзот яшай олмай-
ди дегани. Лекин биргина мавжудот — 
артемия яшай олар экан... 

Дунёдаги энг йирик ёпиқ сув ҳавзала-
ридан бири Орол денгизи бугунги кунда 
артемияларнинг яшаши ва кўпайиши 
учун яхшигина маконга айланди. Денгиз 
сувининг кучли шўрланиши туфайли ар-
темияларнинг кўпайишига шароит яра-
тилди. Бу эса ўз-ўзидан Қорақалпоғис-
тонда артемия саноати ривожига асос 
бўлди. 

Оролда артемия овлайдиган корхо-
налар сони 2018 йилга келиб, 23 тага 
етди ва жами 580 тоннага яқин маҳсу-
лот йиғилди. Бугун бундай корхоналар 
сони янада кўпайган. Эътиборлиси, 

МЎЙНОҚ: 

соҳага чет эл инвесторларини жалб 
қилиш орқали бу саноатни ривожлан-
тиришга эришилмоқда. “Жасмин голд” 
масъулияти чекланган жамияти неги-
зида “Орол артемияси” Ўзбекистон — 
Хитой қўшма корхонаси 2017 йилда ўз 
фаолиятини бошлаган эди. 

— Корхонамизда мўйноқлик 90 на-
фар фуқаро доимий иш билан таъмин-
ланган, — дейди ишчи Аманжол Мен-
далиев. — Илгари туманда  тайинли иш 
топмагач, чет давлатларга бориб иш-
лашга мажбур бўлгандим. Ҳозир эса шу 
корхонада доимий иш билан бандман. 
Бундан жуда хурсандман. Чунки оилам 
ёнимда, даромадим яхши. Бундан ортиқ 
бахт бўлмаса керак инсон учун.

Корхона жамоаси яқин истиқболда 
артемияларни қадоқлаб, тайёр маҳсу-
лот ишлаб чиқаришни режалаштирган. 
Бунинг учун хориж тажрибасини ўзлаш-
тиришга жиддий киришган. Шунингдек, 
артемия саноати билан боғлиқ янги ло-
йиҳалар устида ишланмоқда. Шу орқали 
соҳага инновация киритиш режалашти-
рилган.

17 йилдан сўнг яна ишга 
қайтдим

Авваллари Мўйноқ деса, барча Орол 
денгизини эсларди. Шунингдек, туман-
даги балиқ комбинати кўз олдимизга 
келарди. Чунки балиқ комбинати — бу, 
Мўйноқнинг фахри ҳисобланган. Бугун-
ги кунда “Мўйноқ аква саноат” давлат 
унитар корхонаси тасарруфида “Мўйноқ 
балиқни қайта ишлаш ва консервалаш 
заводи” ташкил қилинган. Завод 9 мил-
лион дона балиқ консерваси, 200 тонна 
дудланган балиқ, 780 тонна балиқ фар-
ши, 400 тонна балиқ филеси, жами 11 
турдаги маҳсулот ишлаб чиқариш қув-
ватига эга.

— 27 йил Мўйноқ консерва заводи-
нинг қути ишлаб чиқариш цехида меҳ-
нат қилдим. 2002 йили завод ўз ишини 
тўхтатганда, мен ҳам ишсиз қолганман, 
— дейди Обиджон Эсонов. — Завод 

қайта ишга тушгач, орадан 17 йил ўтиб, 
ўзимнинг севимли касбимга қайтдим.   

Мўйноқнинг яна бир табиий бойлиги 
— қамиш. Ундан кўп нарса ишлаб чи-
қарса бўлади. “MUYNAK LDSP” МЧЖ 
томонидан қамишдан умумий қиймати 
82 миллиард 470 миллион сўмлик қу-
рилиш материаллари — ДСП, панел-
лар ишлаб чиқариш лойиҳаси амалга 
оширилиб, 1200 янги иш ўрни яратил-
моқда. Бугунги кунда ушбу лойиҳани 
амалга ошириш мақсадида Мўйноқ ту-
мани “Бўзатов” овул фуқаролар йиғини 
ҳудудидан 50 гектар ер ва “Ўзсаноатқу-
рилишбанк” томонидан 5 миллион 400 
минг АҚШ доллари миқдорида сиртқи 
кредит ажратилди. Зарур асбоб-уску-
налар Хитойдан олиб келинди. Айни 
пайтда хитойлик муҳандис-технолог-

лар ёрдамида объектда қурилиш иш-
лари амалга ошириляпти.

— Мўйноқ туманининг нафақат қиёфа-
си ўзгарди, балки шу ерда яшаётган фу-
қароларнинг ҳам янгиланишларга бўлган 
иштиёқи кун сайин ортиб бормоқда. Қу-
рилиш ва ободонлаштириш билан бирга, 
туманда истиқомат қилаётган фуқаро-
ларнинг ижтимоий-иқтисодий ҳаётини 
яхшилаш борасида ҳам кўплаб ижобий 
ишлар амалга оширилмоқда, — дейди 
Мўйноқ тумани маҳалла ва оилани қўл-
лаб-қувватлаш бўлими бошлиғи ўрин-
босари Жанабай Жусипов. — Шу билан 
бир қаторда, Орол денгизи қуриши оқи-

батларини юмшатиш, денгизнинг шўр-
ланган ерларида илмий-тадқиқот ишла-
рини олиб бориш, экотизимни яхшилаш, 
денгизнинг қуриган қисмида ўрмонлар 
барпо қилиш, чорвачиликни ривожланти-
риш бўйича ҳам катта лойиҳалар амалга 
ошириляпти. Денгизнинг қуриган тубида 
чўл ўсимликларини экиб кўпайтириш ва 
янги яйловлар яратиш жуда ҳам муҳим 
масала. Албатта, ўрмон пайдо бўлса, 
тузли чангларнинг кўтарилиши тўхтайди. 
Ернинг намлиги кўпаяди ва жониворлар 
сони ортишига олиб келади.

Тиббий хизмат ва 
таълимдаги кенг 

кўламли янгиланишлар 

Халқнинг саломатлиги энг муҳим ва 
катта бойлик. Мўйноқ туманидаги сал-
кам 32 минг нафар аҳолига 2 та қишлоқ 
врачлик пункти, 3 та қишлоқ оилавий 
поликлиникаси, 1 та кўп тармоқли мар-
казий поликлиника, жами 6 та амбу-
латория-поликлиника муассасалари 
хизмат кўрсатмоқда. Бу тиббиёт мас-
канларида 54 нафар шифокор ва 262 
нафар ўрта тиббиёт ходими халқнинг 
саломатлиги йўлида фидокорона хиз-
мат кўрсатиб, тер тўкмоқда. Шунинг-
дек, туманда барчанинг ҳавасини кел-
тирадиган инновацион телемедицина 
клиникаси барпо этилди. Беморлар 
ташхиси бемалол шу жойнинг ўзида 
тўғридан-тўғри аниқланади. Эндиликда 
фуқаролар узоқ йўлга қатнаб,  катта ха-
ражат  қилмасдан, бемалол клиникада 
даволаниши мумкин.  

Мўйноқни ривожлантириш борасида-
ги ғоя ва ташаббуслар асосида амалга 
оширилаётган кенг кўламли ўзгариш 
ва янгиланишлар эртанги кунга ишонч-
ни мустаҳкамламоқда. Туманда амалга 

оширилган бунёдкорлик ишлари ва бун-
га жамоатчиликнинг, халқнинг фикрлари 
билан қизиқдик.

— Туманимизда 17 та умумтаълим 
мактаби бўлиб, барчаси реконструкция 
қилинган ва капитал таъмирдан чиқа-
рилган. Мактаблардаги жами  5245 ўқув-
чига 739 ўқитувчи таълим-тарбия бериб 
келмоқда, — дейди Мўйноқ тумани халқ 
таълими бўлими бошлиғи Мақсетбай 
Аметов. — Давлатимиз раҳбарининг 
шахсан қўллаб-қувватлаши ва берилган 
имтиёзлар туфайли мўйноқлик 516 на-
фар ўғил-қиз бугун мамлакатимизнинг 
турли олий ўқув юртларида таълим ол-

моқда. Уларнинг 120 нафари педагогик 
мутахассислик бўйича ўқияпти ва эртага 
мактабларимизга тайёр мутахассис бў-
либ қайтади. Шунингдек, туманимизда 
220 ўринга мўлжалланган инновацион 
мактаб қад ростламоқда ва жорий йил-
нинг сентябрь ойида фойдаланишга 
топширилади. Яна бир қувончли воқеа, 
олдин халқ таълими туман бўлими эски 
бинода хизмат кўрсатиб келган бўлса, 
энди бизга замонавий услубдаги янги 
бино қуриб беришди. Таълим соҳасини 
ривожлантиришга барча имконият мав-
жуд экан, ўз навбатида, болаларимизни 
билимли, ақл-заковатли қилиб тарбия-
лашда бор куч-ғайратимизни аямаймиз.

Маданият Мўйноқдан 
бошланади

Муҳтарам Президентимиз “Маданият 
Мўйноқдан бошланади”, деган эди. Дар-
ҳақиқат, Мўйноқда қад кўтарган замона-
вий иншоотлар — боғлар, адиблар хиё-
бони, ҳунармандлар аллеяси, музейлар, 
мусиқа ва санъат мактаби бу гап нақадар 
тўғри эканлигини исботлаб турибди.

Мўйноқ туманида моддий-маданий 
мероснинг кўчмас мулк объектлари 
миллий рўйхатига жами 12 та маданий 
мерос ва зиёрат объектлари киритил-
ган. Булар: Экология музейи, Орол та-
рихи музейи, Ҳунармандлар аллеяси, 
“Балиқчи уйи” уй-музейи, Ҳаким ота, 
Тоқмақ ота ва Ажиниёз бобо мақбарала-
ри. Шунингдек, Орол денгизи, Судочье 
кўли, Устюрт текислиги (коньон, чинк), 
Очиқ осмон остидаги кемалар музейи, 
Урга қишлоғи ва “Оролдаги боғим” лойи-
ҳаси асосидаги инновацион боғ.

— 2020 йил давомида ҳудудда-
ги меҳмонхона ва бошқа жойлашти-
риш воситаларига жами 4650 нафар 

(4500 нафар маҳаллий ва 150 нафар 
хорижий) сайёҳлар ташриф буюрди, 
— дейди Ўзбекистон Республикаси 
туризмни ривожлантириш давлат қў-
митаси Қорақалпоғистон Республика-
си ҳудудий бошқармасининг Мўйноқ 
тумани вакили Ҳурмат Жалимбетов. 
— Мўйноқ туманидан 2021 йилнинг 
икки ойи ичида 71 фуқаронинг рес-
публика бўйлаб саёҳатга чиқиши таъ-
минланган бўлса, туманга 300 та ма-
ҳаллий ва 12 та хорижий сайёҳ келди. 
Шу билан бир қаторда, Ўзбекистон-
нинг Исроилдаги элчихонаси томо-
нидан жаҳон аҳлини республика бой 
тарихий ва маданий мероси билан та-
ништириш, хорижий сайёҳлар оқими-
ни янада кўпайтириш борасида ушбу 
мамлакатда фаол тарғибот-ташвиқот 
ишлари олиб борилмоқда. 

Мўйноқнинг довруғини эшитганлар 
бу жойни кўришга интилмоқда. Бошқача 
айтганда, Мўйноққа ташриф буюрувчи-
лар сони кун сайин ортиб боряпти. Ал-
батта, кўришга арзийдиган жойлар жуда 
кўп. Рассом Анвар Саимбетов эса янги-
ланаётган Мўйноқ қиёфасини тасвир-
лашдан чарчамайди. У бугунги ўзгариш-
лардан илҳомланиб чизган расмларини 
сайёҳлар жон-жон деб сотиб олмоқда.  

— Ажойиб замонда яшаяпмиз, ўтаёт-
ган ҳар кунимиздан фахрланамиз, — 
дейди мусаввир. — Айниқса, сўнгги йил-
ларда туманимизда амалга оширилган 
бунёдкорлик ишларини кўриб, илҳомим 
келади. Биз, ижодкорлар Мўйноғимиз-
нинг янги тарихини бирга яратаётгани-
миздан бахтиёрмиз.

Тадбиркор йигитнинг 
орзулари

Тадбиркор йигит Дауран Байнекеев 
асли Нукус шаҳрида яшайди. У Мўйноқ 
тумани аҳолисини иш билан банд қилиш 
мақсадида  дастлаб “Жайҳун” маҳалла 
фуқаролар йиғини ҳудудида 50 киши 
ишлайдиган “Мўйноқ озиқ-овқат” ишлаб 
чиқариш кооперативини ташкил қилди. 

— Кооперативимиз, асосан, пар-
ранда боқишга мўлжалланган бўлиб, 
айни пайтда туман аҳолисини арзон 
гўшт маҳсулотлари билан таъминлаб 
келмоқдамиз, — дейди ёш тадбиркор 
Дауран Байнекеев. — Кооперативни ри-
вожлантириш мақсадида “Мадели” овул 
фуқаролар йиғинида 200 кишини иш би-
лан банд қиладиган “Берекет бройлер” 
кооперативини ташкил қилдик. Умумий 

ҳисобда бугунги кунга келиб, 300 киши 
иш билан таъминланиб, рўзғорини теб-
ратиши учун имконият яратилди.

Тадбиркор йигит парранда гўштидан 
колбаса ишлаб чиқаришни йўлга қўй-
моқчи. Шу аснода табиий маҳсулотлар 
брендини ҳам яратмоқчи. Шунингдек, чет 
давлатлардан тухум берадиган наслли 
парранда олиб келиб, кўпайтириш, туя-
қуш боқишни йўлга қўйиш ва бирданига 
20 минг дона жўжа чиқарадиган инкуба-
тор ўрнатиш лойиҳалари устида иш олиб 
бормоқда. Айтгандай, экспорт масала-
сида ҳам қувончли хабарлар бор. Гўшт 
маҳсулотларини сотишда Афғонистон ва 
қўшни Туркманистон давлатлари билан 
шартномалар тузмоқда.

— Бундан 4-5 йил олдин Мўйноқда 
бўлган киши бугун бу масканда олиб 
борилган бунёдкорлик ва яратувчан-
ликни кўриб ҳайратланиши, шубҳасиз. 
Ҳақиқатан, туманда ўзгаришлар, ян-
гиланишлар жуда кўп экан. Ўтган давр 
мобайнида туманнинг ижтимоий-иқти-
содий ривожланиш  даражасида улкан 
ўзгаришлар юз берган, — дейди Олий 
Мажлис Қонунчилик палатаси депутати 
Дилбар Мамаджанова. — Қорақалпо-
ғистонга, жумладан, Мўйноқ туманига  
Президентимиз томонидан жуда кат-
та эътибор қаратилмоқда. “2020-2023 
йилларда Қорақалпоғистон Республи-
касини комплекс ижтимоий-иқтисодий 
ривожлантириш чора-тадбирлари тўғри-
сида”ги қарори қабул қилинган.  Шунинг-
дек, Бирлашган Миллатлар Ташкилоти 
Бош Ассамблеясининг 75-сессиясидаги 
нутқида ҳам давлатимиз раҳбари Орол, 
Оролбўйи аҳолисига ёрдам кўрсатиш 
масаласига алоҳида тўхталиб ўтди. 

Маълумки, Президентимизнинг та-
шаббуси билан 2018 йил Орол денгизи-
нинг суви қуриган жойларида “яшил қоп-
ламалар” яратиш учун саксовул экиш 
ишлари бошланган эди. Айни пайтда 
ҳам ушбу тадбирлар уюшқоқлик билан 
давом эттирилмоқда, бу юмушларга 
юртимизнинг барча ҳудудидан ишчи ва 
механизмлар жалб этилган.

Мўйноққа самолёт 
келди

2020 йил 26 август куни Мўйноқ ту-
мани тарихида янги бир саҳифа очил-
ди. Сабаби, Мўйноққа узоқ йиллик 
танаффусдан сўнг биринчи самолёт 
келиб қўнди ва мўйноқликларнинг қу-
вончига яна қувонч қўшди. Мўйноқ ҳаво 
дарвозасининг таъмирланиши туман 
иқтисодиёти учун, туризм учун жуда 
катта имконият.  Ўтган асрнинг қир-
қинчи йиллари охирида барпо этилган 
3-даражали “Мўйноқ” аэропорти таъ-
мирланишига қадар фақат Ан-2, Ан-24 
ва Як-40 каби кичик самолётлар ҳамда 
барча турдаги вертолётларни қабул 
қилган. 1960-йиллардан 1990-йиллар-
нинг бошларигача Қўнғирот, Нукус, Ур-
ганч, Тахтакўпир, Қозоқдарё, Аспантай, 
Тулеи аҳоли пунктлари билан кунига  
19 тагача йўловчи рейслари амалга 
оширилган. Тошкентдан ҳам ҳафтаси-
га 3 марта самолёт қатнаган. Бугунги 
Мўйноқ ўзининг замонавий аэропорти 
билан мақтанса арзийди.

Албатта, ўзини шу юртнинг фарзан-
диман, деган ҳар бир инсон амалга 
оширилаётган ишлардан фахрланади, 
ғурурланади ва эътироф этади. “Мўй-
ноқ таймс” минорасидаги соат ҳам бонг 
уриб, вақтни эслатиб туради. Вақт эса 
шиддат билан ўтмоқда. Биз сизга ҳам 
фурсат топиб, Мўйноққа келишингизни 
маслаҳат берамиз. Сиз бундан ҳеч ҳам 
афсусланмайсиз. Аксинча, юртимиз-
нинг бу гўшасида амалга оширилган 
ва давом этаётган ўзгаришлар, янгила-
нишлардан катта таассурот олишингиз, 
шубҳасиз. 

Мнажатдин ҚУТЛИМУРАТОВ,
“Янги Ўзбекистон” мухбири

БУНЁДКОРЛИК ВА 
ТАРА¯¯ИЁТ ОДИМЛАРИ

Бошланиши 1-бетда

Мўйноқ тумани 1931 йили ташкил топган. 

Маъмурий-ҳудудий майдони 37,88 минг 
квадрат километрни ташкил этади. Бир 
вақтлар катта қисмини денгиз эгаллаган ҳудуд 
чўл ва ярим даштликлардан иборат. Сўнгги 

маълумотларга қараганда, туманда 32 минг 
нафарга яқин аҳоли истиқомат қилади. Кейинги 
йилларда хорижий давлатларга иш излаб кетган 
мўйноқликлар уйига қайтиб келмоқда. 
Бу бежиз эмас, албатта.

ИЖТИМОИЙ ҲИМОЯ

Хўш, орадан ўтган бир йилда ушбу 
кўрсаткичларини яхшилаш, йўл қўйил-
ган камчилик ва хатоларни тузатиш учун 
нима ишлар қилинди? Тоифа рангини ўз-
гартириш учун олиб борилган саъй ҳара-
катлар нималардан иборат бўлди?

Давлатимиз раҳбари қароридан сўнг 
туманни ижтимоий-иқтисодий ривожлан-
тириш бўйича 22 банддан иборат “йўл 
харитаси”си ишлаб чиқилиб, белгиланган 
вазифалар босқичма-босқич амалга оши-
рилиб борилди.

Ўтган йили туманда 336 та янги тад-
биркорлик субъекти фаолият бошлади. 
Бу корхоналарга 15 миллион АҚШ дол-
ларилик тўғридан-тўғри инвестициялар 
жалб этилди.  

Кучайтирилган карантин шароитида 
марказлашмаган инвестициялар ҳажми 
596,8 миллиард сўмга етиб, экспорт ҳаж-
ми 20 миллион доллардан кўпроқни таш-
кил қилгани эътиборга лойиқ. Бу, айниқса, 
энг замонавий турдаги иссиқхоналарда 
етиштирилган маҳсулотларни хорижга 
жўнатиш тизими мукаммал йўлга қўйилга-
нида кўринди. Мамлакатимизда ягона бўл-
ган бешинчи инновацион технологияларга 
асосланган 6 гектарлик иссиқхона бунёд 
этилиб, биринчи мавсумдаёқ  салкам тўрт 
миллион долларлик сабзавот экспорт қи-
лингани ва бу жараён эндиликда давла-
тимиз раҳбари топшириғига биноан, яна-
да кенгайтирилиши учун янги лойиҳалар 
амалиётга жорий этилаётгани эришилган 
ютуқларнинг бош мезони бўлмоқда.

Ана шу янгиликлар аҳоли бандлиги-
ни таъминлашда қўл келяпти. Туманда  
иқтисодий фаол аҳолига нисбатан банд-
лик даражаси 88,8 фоизга олиб чиқилга-
ни, бугун 71 минг нафардан зиёд фаол 
аҳолининг аксари даромад топиш учун 
муайян манбага эгалиги эътиборли ҳо-
лат. Бунга бир йилда эришишнинг ўзи 
бўлмади, албатта.

2020 йил якуни бўйича туман “қизил 
тоифа”дан чиқиб, “сариқ тоифа”га ўтка-
зилди.  Эндиги мақсад “яшил тоифа”га 
чиқиш. Бунинг учун туманда барча имко-
ниятлар мавжуд. 

— Президентимизнинг ёшлар ва 
аёллар ғояларини қўллаб-қувватлаш, 
уларни тадбиркорликка жалб қилиш 
орқали бандлигини таъминлаш, бунда 

“ЯШИЛ ТОИФА”ГА КИРИШ 
ЙªЛИДАГИ САЪЙ-²АРАКАТЛАР

“маҳаллабай”, “фуқаробай” ишлаш ти-
зимини йўлга қўйиш бўйича топшириғи-
нинг ижросини таъминлаш учун ишлаб 
чиқилган аниқ механизмлар фаолияти-
мизда асосий мезон бўлмоқда, — дей-
ди туман ҳокими Муродбек Давлатов. 
— Бу борада бир қатор вазифаларни 
белгилаб олдик. Туманимиздаги 44 та 
маҳалла фуқаролар йиғинида 44 та 
мутасадди ташкилот раҳбари, 44 на-
фар банк ходими, шунингдек, солиқ 
ва бошқа  ташкилотлар вакиллари, 
жами 220 нафар масъул бириктирил-
ган ҳолда ишларни олиб боряпмиз. 
“Маҳаллабай” ишлаш тизимида ҳар 
бир маҳалладаги мавжуд муаммолар 
3 тоифага ажратилган ҳолда, ҳудудлар 
даражасида таснифланди. Шу асосда 
паррандачилик, чорвачилик, кичик иш-
лаб чиқариш, деҳқончилик ва томорқа 
хўжалиги йўналишларида драйверлар 
аниқланди ва бу жараёнга тажрибали, 
сармоядор 88 нафар тадбиркор жалб 
қилинди. Амалдаги йилнинг ўтган дав-
рида бир қатор қувонарли натижаларга 
эришдик.

Тумандаги маҳаллалардан 15 таси 
“яшил”, 7 таси “сариқ” ва 2 таси “қизил” 
тоифага ажратилган. Айнан “қизил” тои-
фа”га кирувчи “Катта куч” маҳалласи 
“Обод қишлоқ” дастурига киритилиб, ҳу-
дудда катта кўламда қурилиш, ободон-
лаштириш ишлари олиб борилмоқда. 
Туман ҳокими ҳар бир иш кунини  эрта 
тонгдан шу маҳаллада бошлаб, жараён-
лар билан танишиб, уйма-уй юриб фуқа-
ролар билан учрашиб, уларнинг муаммо-
ларини ўрганиш ва унга ечим топишдан 
бошлаётгани бежиз эмас.

Ўтган йили туман бўйича 1227 хона-
дон “Темир дафтар”га киритилганди. Йил 
давомида 894 хонадоннинг доимий даро-
мад манбаи бўлишига эришилди. Эҳтиёж 
ва таклифлардан келиб чиқиб, айрим хо-
надонларга иссиқхоналар қуриб берилди 
ёки банкларнинг имтиёзли кредитлари 
эвазига “Ҳар бир оила  — тадбиркор” 
дастури доирасида  ўз бизнесларини 
бошлашларига имкон яратилди. 

Натижада ҳозир “Темир дафтар”да фа-
қат 333 хонадон қолган бўлиб, уларнинг 
даромад манбаини яратиш учун тизимли 
ишлар қилиняпти. Туманда айнан шундай 
хонадонлар аъзоларининг икки юз нафар-
дан зиёдроғи касб-ҳунарга ўқитиляпти. 
Уларни янги эгаллаган касб-ҳунари бўйи-
ча иш билан таъминлаш учун янгидан иш 
бошлаётган тадбиркорлик корхоналари 
билан яқин алоқа йўлга қўйилган. 

Туманда 18 ёшдан 30 ёшгача бўлган 

ёшлар сони 36 736 нафарни ташкил қи-
лади. “Ёшлар дафтари”ни шаклланти-
риш мақсадида ўтказилган хатлов нати-
жасида 7 883 нафар йигит-қиз рўйхатга 
олинган бўлиб, уларнинг 5057 нафарини 
ишсиз ёшлар ташкил қилади. 

Ушбу ёшларни муқим иш билан таъ-
минлаш учун “Ҳар бир тадбиркор — ёш-
ларга мададкор” тамойили асосида “1-1” 
лойиҳаси доирасида тадбиркорликка 
жалб қилиш, “Ҳунарли киши хор бўлмас” 
ғояси асосида “Устоз — шогирд” анъана-
си ёки “Бир миллион дастурчи” лойиҳаси 
бўйича уларни бепул ўқитиш каби ишлар 
тизимли олиб бориляпти.

“Ҳар бир ёшга — бир гектар”  лойиҳа-
си доирасида “Дарғадик” маҳалласида 
ҳали қиш оёғида тажриба тариқасида 
100 нафар ёшга ер ажратиб берилди ва 
деҳқончилик қилишлари учун шароитлар 
муҳайё қилинди. Бу анъана бошқа маҳал-
лаларда ҳам ёшларда қизиқиш уйғотди 
ва бугун туманда мазкур лойиҳа асоси-
да даромад топишга иштиёқманд ёшлар 
сони минг нафардан ошиб кетди.

“Ёшлар кичик саноат зонаси” ташкил 
этиш учун 4 гектар ер майдони ажратил-
ди. Бу кичик зона ишсиз ёшлар ўз биз-
несларини бошлаши учун улар ихтиёрига 
берилади.

Туманда “Аёллар дафтари”га кирган 
4009 нафар хотин-қизнинг 3117 нафари 
вақтинча ишсиз. Йил охиригача ишсиз ёш-
лар ва хотин-қизлар бандлигини таъмин-
лаш мақсадида чораклар кесимида ман-
зилли дастурлар ишлаб чиқилган бўлиб, 
ўтаётган биринчи чоракнинг ўзида улардан 
икки минг нафарга яқинининг бандлиги таъ-
минланди. Бунда паррандачилик, тикувчи-
лик каби соҳаларга йўналтириш кўпроқ ўз 
самарасини бериши инобатга олинди.  

Мактаб ёшигача бўлган болаларни 
мактабгача таълим ташкилотларига қам-
раб олиш кўрсаткичи бўйича Хонқа қиш-
лоқ туманлари орасида энг илғор эканини 
ҳам қайд қилиш керак. Буям бир йил да-
вомида янги таълим масканлари бунёд 
бўлгани, давлат-хусусий шериклик асоси-
да янгидан-янги мактабгача таълим таш-
килотлари иш бошлаши учун имкониятлар 
яратиб берилгани билан изоҳланади.

Хулоса қилиб айтиш мумкинки, аҳо-
лиси  кўплиги бўйича вилоятда биринчи 
ўринда турадиган Хонқа туманида бугун 
барча — масъуллару фуқаролар қўл-
ни-қўлга бериб, халқ фаровонлиги, юрт 
равнақи учун фидойилик кўрсатаётгани 
Президентимиз олиб бораётган ислоҳот-
ларнинг нақадар халқчил ва натижадор 
эканидан нишонадир. 

ПРЕЗИДЕНТ ¯АРОРЛАРИ — ²АЁТДА ВА НАЗОРАТДА

Бир сўз билан айтганда, инсоннинг 
қадр-қиммати, шаъни ва ғурури ҳам-
ма замонларда ҳам тараққиётнинг 
асосий мезонларидан бири бўлиб 
келган. Буюк тарих, маданият ва ци-
вилизациялар ҳам инсонпарварлик 
ғоялари асосида зулм-зўравонлик, 
жаҳолат, ноҳақлик ва адолатсизлик-
нинг темир қобиқларини ёриб чиқиб, 
омманинг орзу-умидлари сифатида 
юксак даражага кўтарилган даврлар-
да шаклланган. Мамлакатимиз зами-
нида IX ва XII асрларда кузатилган 
Биринчи Ренессанс ҳамда XIV ва XV 
асрларда шаклланган Иккинчи Ренес-
санс ҳодисалари бунинг исботидир.

Она Ватанимиз бугунги кунда янги 
Ўзбекистон сифатида қаддини тик-
лаб, Учинчи Ренессанс сари даст-
лабки қадамларни қўймоқда. Инсон, 
унинг эркинлиги, ҳуқуқ ва манфаат-
лари етакчи ўринга чиқаётгани ҳамда 
бу борада эришилаётган натижалар 
жаҳон ҳамжамияти томонидан кенг 
эътироф этилаётгани бежиз эмас, ал-
батта.

Ўзбекистоннинг ер усти ва ер ости 
бойликлари кўп. Халқимиз жуда бой 
тарих ва маданиятга эга. Иқтисодий 

ИНСОН РЕСУРСИ — ЭНГ КАТТА 
БОЙЛИК

Башарият тарихига назар 
ташлайдиган бўлсак, 
ҳар қандай давлатнинг 
куч-қудрати, моддий ва 
маънавий салоҳияти, 
аввало, ўз фуқароларининг 
эркинлиги, ҳуқуқ ва 
манфаатларини таъминлаш 
борасидаги саъй-
ҳаракатлари ва амалий 
натижалари билан боғлиқ 
бўлиб келганини кўрамиз. 

Нодира ЗОКИРОВА,
иқтисодиёт фанлари доктори, 
профессор

ва маънавий соҳадаги салоҳияти-
миз ҳам мақтанишга арзигулик. Дунё 
ҳамжамияти асосий эътиборни инсон 
ресурсига қаратаётгани ва давлати-
миз ҳам шу масалани ўз сиёсатида 
марказий ўринга қўяётгани замири-
да жуда катта маъно бор. Ўтмишда 
ҳам, бугунги кунда ҳам юксак тарақ-
қиёт чўққиларига кўтарилган мамла-
катлар, аввало, инсон ресурслари 
ҳисобидан бунга эришган. Айниқса, 
интеллектуал-маънавий омиллар 
биринчи ўринга чиқаётган ҳозирги 
замонда бу масалага жуда катта аҳа-
мият берилмоқда.

Шу йил 22 февраль куни давла-
тимиз раҳбари Бирлашган Миллат-
лар Ташкилотининг Инсон ҳуқуқлари 
бўйича кенгаши 46-сессиясида нутқ 
сўзлади. Мазкур нутқ моҳиятан ол-
ганда, инсон ҳуқуқ ва эркинликлари-
ни таъминлаш Ўзбекистонда давлат 
сиёсатининг энг муҳим ва устувор 
йўналиши экани, мамлакатимиз ўт-
ган даврда бу йўлда катта ютуқларга 
эришгани ҳамда унга содиқ қолган 
ҳолда, қатъият билан олдинга бо-
раётганини яна бир бор тасдиқлаб 
берди.

Давлатимиз раҳбари нутқ аввали-
да, “Биз сўнгги йиллар давомида 
Кенгашга аъзо бўлиш учун бутун 
масъулиятни англаган ҳолда ин-
тилиб келганимизни таъкидламоқ-
чиман”, дея бу фикрга алоҳида урғу 
бергани бежиз эмас. Ҳақиқатан ҳам, 
мамлакатимизнинг инсон ҳуқуқлари-
ни рўёбга чиқариш борасида амалга 
оширган улкан ва машаққатли исло-
ҳотлари ҳамда БМТнинг Инсон ҳуқуқ-
лари бўйича Кенгашига аъзо бўлиб 
кириши силлиқ ва равон кечган эмас. 

Барчамиз Ўзбекистон фуқароси 
сифатида бу масалада бундан ати-
ги 5-6 йил олдин юртимизда қандай 
вазият ҳукм сургани ва халқаро ҳам-
жамиятнинг муносабати қандай бўл-
ганини ҳам яхши биламиз. Йиллар 
давомида бу йўналишда муаммолар 
тўпланиб, бамисоли эримас муз то-
ғига айланган эди. Узоқ йиллардан 
буён таълим соҳасида меҳнат қилиб 
келаётган педагог, меҳнат муносабат-
ларини тадқиқ этган олим сифатида 
тан олиб айтай: атиги тўрт-беш йил 
олдин Ўзбекистонда мажбурий меҳ-
нат, аёллар, болалар, мактаб ўқувчи-
лари, олий ўқув юртлари талабала-
рини дала ишларига, ўқитувчиларни 
бўлар-бўлмас юмушларга оммавий 
жалб этиш ҳолатлари борлиги ҳақида 
очиқ гапириш у ёқда турсин, бу ҳақда 
ўйлашга ҳам журъат қилолмас эдик. 

Бугун эса буларнинг барчаси ўт-
мишга айланди. Ўзбекистон ғоят 

қисқа муддатда инсон ҳуқуқлари бў-
йича ўз муаммоларини муваффа-
қиятли ҳал этиб, энди жаҳоннинг энг 
нуфузли минбарларида бу борадаги 
тажрибасини бошқалар билан баҳам 
кўрмоқда, ташаббускор бўлиб, янги-
янги таклифларни илгари сурмоқда. 

Жуда қисқа бир даврда шундай 
музтоғлар эриди, парча-парча бўлиб 
йўқликка юз тутди. Энди уларнинг 
ўрнида янги ҳаёт, янги турмуш ни-
ҳоллари, умид ва ишонч майсалари 
униб чиқиб, дастлабки меваларини 
бермоқда. Бу ҳақда ўйлар эканмиз, 
муҳтарам Президентимизнинг қатъ-
ий иродаси, узоқни кўзлаб, оқилона 
олиб бораётган сиёсатига қайта-қай-
та тан берамиз ҳамда шундай юрт-
нинг фарзанди, фуқароси эканимиз-
дан фахрланиб кетамиз.

Юртбошимиз ушбу тарихий нутқ-
да, “Демократик ислоҳотларимиз 
янги Ўзбекистонни бунёд этишга 
қаратилган бўлиб, бу ўзгаришлар 
ортга қайтмайдиган тус олди”, деб 
таъкидлади. Бу сўзлардан иккита му-
ҳим хулоса чиқариш мумкин.

Биринчидан, амалга оширил-
ган ислоҳотлар, жумладан, инсон 
ҳуқуқларини таъминлаш борасида 
эришилган натижалар янги Ўзбекис-
тонни барпо этишга қаратилган узоқ 
ва мураккаб йўлдаги дастлабки қа-
дамлар, холос. Олдинда янада катта 
вазифалар турибди. 

Иккинчидан, Ўзбекистон барча 
соҳаларда, жумладан, инсон ҳуқуқ-
ларини таъминлаш борасида ҳам 
фақат олдинга қараб юради.

Ана шу фикрларнинг тасдиғи 
сифатида еттита устувор йўналиш 
бўйича ўта муҳим, концептуал аҳа-
миятга молик ғоялар, таклиф ва 
ташаббуслар илгари сурилди. Жум-
ладан, учинчи устувор йўналиш 
бўйича мамлакатимизда алоҳида 
эҳтиёжга эга бўлган шахсларнинг 
ҳуқуқларини таъминлашга жиддий 
эътибор қаратилиши таъкидланди. 
Бу борада ёлғиз кексалар, имкония-
ти чекланган шахслар, ногиронлар 
ва бошқа шу каби ўзгаларнинг ёр-
дамига муҳтож инсонлар назарда 
тутилмоқда. 

Юртимизда Ногиронлиги бўлган 
шахсларнинг ҳуқуқлари тўғрисидаги 
янги қонун кучга киргани, Ўзбекистон 
Парламенти Ногиронлар ҳуқуқлари 
тўғрисидаги конвенцияни ратифа-
кация қилиши кутилаётгани нутқда 
алоҳида қайд этилди. “Биз имко-
нияти чекланган шахсларнинг ўз 
қобилиятини тўла рўёбга чиқариш 
масалалари бўйича Минтақавий 
кенгаш тузишни таклиф этамиз”, 
деди Президентимиз. 

Женева шаҳрида видеоанжуман 
шаклида ўтказилган сессиянинг юк-
сак минбаридан янграган ушбу тари-
хий нутқда гендер сиёсати, ёшлар-
нинг ҳуқуқлари, мажбурий меҳнат ва 
болалар меҳнатига барҳам бериш, 
фуқаролиги бўлмаган шахслар со-
нини камайтириш, қийноқларнинг 
олдини олиш каби инсон ресурсла-
рини ривожлантиришда муҳим ўрин 
тутадиган масалаларга ҳам алоҳида 
эътибор қаратилди, янги ғоя ва та-
шаббуслар чуқур таҳлил асосида ил-
гари сурилди.

Президентимиз, “Ўқитиш тизи-
мини ривожлантириш мақсадида 
БМТнинг инсон ҳуқуқлари соҳаси-
даги Ихтиёрий бадаллар жамғар-
масига ўз ҳиссамизни қўшмоқчи-
миз”, деб таъкидлади. 

Ушбу ташаббус ҳам Ўзбекистон-
нинг таълим масалаларига нечоғлиқ 
эътибор бераётганини кўрсатади, 
халқаро майдондаги обрў-эътибори-
ни оширишга хизмат қилади. 

Ҳудудлар,  аввало, 
туманларда олиб 
борилаётган ижтимоий-
иқтисодий ривожланиш 
даражасини  баҳолаш 
тизими амалиётга 
киритилганига кўп бўлгани 
йўқ. Аниқроқ айтсак, 
Президентимизнинг 2020 
йил 1 майдаги “Ҳудудларни 
ижтимоий-иқтисодий 
ривожлантиришни 
рейтинг баҳолаш тизимини 
жорий этиш тўғрисида”ги 
қарори билан 2019 йил 
якуни бўйича туман ва 
шаҳарларнинг ижтимоий-
иқтисодий ривожланиш 
даражасини баҳолашнинг 
рейтинг кўрсаткичлари 
ишлаб чиқилган ва шунга 
асосан ҳудудларнинг 
ривожланиш даражаси 6 та 
блокда 22 кўрсаткич бўйича 
аниқланиши белгиланди. Ана 
шу рейтинг кўрсаткичлари 
бўйича Хонқа тумани “қизил 
тоифа”га киритилганди.

Рўзимбой ҲАСАН,
“Янги Ўзбекистон” мухбири

ҲУДУДЛАР ҲАЁТИ

Якунланган 2020 йилда туманда  3955 гек-
тар ерда пахта, 8170 гектар майдонда ғалла 
парвариши йўлга қўйилди ва режа бажарилди. 
4428 гектарлик боғ, узумзор, сабзавот ва полиз 
майдонларидан 56,1 минг тонна  экспортбоп 
ҳосил етиштирилди. Ялпи ишлаб чиқарилган 

ЭРТАСИ ЁРУ¡ КОСОНСОЙ

Косонсой деганда кўпчиликнинг кўз 
олдида  баланд-паст қир-адирлар 
бағрида ястаниб ётган, табиатан 
гўзал шаҳар ва қишлоқлар, бепоён 
пахтазор, ғаллазору боғлар, яйловлар  
гавдаланади. Бу маконда яшаб, 
меҳнат қилиб тўкинчилик яратаётган 
фермер ва деҳқонлар тасарруфида 
19 минг 866 гектар қишлоқ хўжалиги 
фойдаланишида бўлган ер майдонлари 
бор. Улар дунё халқлари учун оғир 
кечган пандемия даврида ҳам 
фидокорона меҳнат қилди.

маҳсулот ўтган йилга нисбатан 104 фоизни 
ташкил этди. 101 гектар ерда эса замонавий 
интенсив боғ ташкил қилинди.

Таъкидлаш жоизки, туманда мавжуд ер 
майдонларининг бир қисмини қир-адирликлар 
ташкил этади. Бундай шароитда деҳқончилик 
қилиш, кўзланган ҳосилни олиш учун паст текис-
ликдагидан бир неча баробар кўп маблағ сарф 
қилиш, реза-реза тер тўкишга тўғри келади. 

Сув ресурслари таъминотидаги етишмов-
чилик ва муаммолар ҳисобига ўз-ўзидан кўзда 
тутилган ҳосил етиштирилмасдан, фермер хў-
жаликлари кўп миқдорда иқтисодий зарар кў-
ради. Мисол учун, ғалла экиладиган ердан қис-
қартирилган 3000 гектар майдонга ғалла учун 
қилинган харажатлар ҳамда олинган даромад 
ҳисоб-китоб қилинганида, 1 гектар ерга 8 мил-
лион 715 минг сўм харажат қилингани, ўртача 
ҳосилдорлик 25 центнерни ташкил этгани маъ-
лум бўлди. Ёки ҳар гектаридан 2 миллион 465 
минг сўм зарар кўрилди. Жами уч минг гектар-
дан кўрилган зарар миқдори туман бўйича бир 
неча миллиард  сўмни ташкил этди.

— Президентимиз ўтган йилнинг 26-27 июнь 
кунлари вилоятимизга  ташрифи чоғида Косон-
сой, Чортоқ ва Янгиқўрғон туманларини мева-
сабзавотчиликка ихтисослаштириш бўйича қа-
тор вазифаларни белгилаб берган эди, — дейди 

Косонсой тумани ҳокими Баҳодиржон  Юсупов. 
—  Бу борада қисқа фурсат ичида истиқболли 
режалар тузилди, таклифлар берилди. Яқинда 
Косонсой, Чортоқ ва Янгиқўрғон туманларида 
мева-сабзавотчилик ва узумчиликни ривожлан-
тириш чора-тадбирлари тўғрисида давлатимиз 
раҳбарининг қарори қабул қилинди. Бу ҳужжат 
фидойи ва захматкаш деҳқонларимизга катта 
имконият эшикларини очиб берди. Мавжуд ер 
майдонларидан самарали фойдаланиш, ре-
сурстежамкор технологияларни жорий этиш 
ҳисобига харажатларни камайтириб, даромад-
ни ошириш юзасидан 2021-2022 йилларга мўл-
жалланган комплекс чора-тадбирлар дастури-
ни ишлаб чиқдик.

 Жорий йилда 2413 гектар ғалла майдони 
қисқартирилади. Унинг ўрнида 463 гектар ин-
тенсив боғ, 250 гектар токзорлар барпо эти-
лади. 550 гектарга сабзавот, 250 гектарга кар-
тошка, 550 гектарга дуккакли ва 350 гектар 
майдонга эса мойли экинлар экилади. Талаб 
этиладиган моддий ресурслар, ишлаб чиқари-
ладиган маҳсулот ҳажми ва ишлатилиши  ман-
зилли дастурларга асосан амалга оширилади. 
2021 йилда ушбу лойиҳаларни амалга ошириш 
ҳисобига мазкур майдонларда 9 минг 200 тон-
на мева, 2 минг 500 тонна узум, 13 минг 700 
тонна сабзавот, 4 минг 500 тонна картошка,  

1 минг 100 тонна дуккакли маҳсулотлар, 700 
тонна мойли маҳсулотлар етиштирилади.

 Етиштирилган маҳсулотларнинг 10 минг 
700 тоннаси экспортга йўналтирилади. Лойи-
ҳаларни амалга ошириш ҳисобига 700 та янги 
иш ўрни яратилди. Янги ташкил этиладиган ло-
йиҳалардан  бири  бўлган “Кosonsoy dry fruits” 
қўшма корхонасида Польша билан ҳамкорлик-
да 300 гектар майдонда интенсив боғ барпо 
этилади. 

Умумий қиймати 44 миллиард сўмни ташкил 
этган мева-сабзавотларни қайта ишлаш, сақ-
лаш, қуритиш, иссиқхона ва музлатгичларни 
ишга тушириш лойиҳалари амалга оширилади, 
инвестиция маблағлари жалб этилади.

 Айни кунларда мазкур лойиҳа доираси-
да Бельгия, Хитой, Россия, Словакия, Италия 
каби ривожланган мамлакатлар билан ҳамкор-
лик қилиб  келаётган Люблин университетининг 
Косонсойда филиалини очиш ҳамда малакали 

кадрлар ўқитилишини йўлга қўйиш мўлжаллан-
моқда.

 Бундан ташқари, “Isparon Livestok and 
Greenhaus” ва “Косонсой инновацион ғоялари” 
фермер хўжаликлари ҳамда “Уйчи Дрипп” МЧЖ 
томонидан 480 гектар майдонда тўлиқ томчи-
латиб суғориш технологияси асосида интенсив 
боғлар барпо қилинади. Айни дамларда та-
шаббускорлар томонидан зарур технологиялар 
келтирилди.

Шунингдек, қисқартирилган майдонларнинг 
1700 гектари “Kosonsoy agro group klaster” МЧЖ 
тасарруфига ажратилиши эвазига  туманнинг 
минглаб ёшларига алоҳида ер майдонлари 
бириктириб берилиши мўлжалланган. Уларга 
янги иш ўринлари, эркин меҳнат қилиш, мўмай 
даромад олиш, янада фаровон ҳаёт кечириш 
имкониятлари яратилади.  Кластер томонидан 
уруғ ва моддий ресурслар таъминоти тўлиқ 
йўлга қўйилади. 

Орифжон ЖЎРАЕВ,
“Янги Ўзбекистон” мухбири

ТАРИХ НАЗМИДАН ТУШМАС АЙЁМ

Мотуридий таълимоти Европа марказида 
кенг ўрганилмоқда

Яқинда Имом Мотуридий 
қаламига мансуб “Китоб ат-
тавҳид” асарининг факсимиле 
нусхаси билан танишиб 
чиқдим. Китоб ўта нодир бўлиб, 
Беларусда, аниқроғи, Беларусь 
муфтиятининг илмий-тадқиқот 
департаменти томонидан нашр 
этилган. 

“Китоб ат-тавҳид” ХХ асрнинг ўрталаригача 
бизгача етиб келмаган, деб ҳисобланган. 1950 
йилда асарнинг ягона қўлёзма нусхаси топилган. 

Наврўз — Шарқ 
мамлакатлари, 
жумладан, Ўзбекистон 
халқи   учун  қадимий 
ва анъанавий  халқ 
байрами бўлиб, баҳорги 
кун ва тун тенглиги 
пайтига тўғри келади. 
Табиатнинг уйғониш 
тимсоли, яшариш ва 
янгиланиш рамзи 
сифатида бу азалий айём 
кўтаринки руҳ ва катта 
хурсандчилик билан 
нишонланади.   

Наврўз байрами ЮНЕСКО томо-
нидан 2009 йилнинг 30 сентябрь 
куни  номоддий маданий мерос 
рўйхатига киритилган. 2010 йил-
нинг 19 февраль куни Бирлашган 
Миллатлар Ташкилоти Бош Ассамб-
леясининг 64-сессиясида 21 мартни 
“Халқаро Наврўз куни” сифатида 
нишонлаш тўғрисидаги қарорнинг 
қабул қилиниши билан  мазкур айём 
бирор-бир миллат ёки халқ мада-
нияти байрами сифатида эътироф 
этилибгина қолмай, балки бутун 
инсоният меросининг бир қисмига 
айланди. 

 Башарият тарихида Наврўздан қа-
димийроқ байрамни топиш қийин. Чу-
нончи, унинг илдизлари неолит дав-
рига бориб тақалади. Ушбу байрамни 
нишонлаш одамларнинг Ер, унинг кои-
нотдаги ўрни ҳақида мулоҳаза юри-
та бошлаган даврига тўғри келади. 

Бошқача айтганда, Наврўз сай ёрамиз  
ҳақидаги дастлабки илмий-географик 
тасаввурлар пайдо бўлган замонлар-
дан бошлаб шаклланган. Унинг 3 минг 
йилдан узоқ тарихга эга экани  илмий 
жиҳатдан исботланган. Абу Райҳон 
Беруний, Ҳаким ат-Термизий, Абу 
Мансур Саолибий, Жоҳиз Басорий, 
Умар Хайёмнинг тарихий, илмий ва 
адабий асарларида Наврўзнинг келиб 
чиқиши, унинг ўзига хос қадимий ме-
рослари тўғрисида қизиқарли маълу-
мотлар мавжуд.

Наврўз байрамининг 
пайдо бўлишини 
“Шоҳнома” асарида 
Абулқосим Фирдавсий 
ярим афсонавий 
шоҳ Жамшид билан 
боғлайди. Жамшид илк 
бор темир эритиб  қурол 
ясашни, ип йигириб 
кийим тикишни, уй ва 
ҳаммомлар қуришни 
ихтиро қилган, 
дейилади ривоятларда. 
Ниҳоят, бир куни бир 
тахт ясатиб, унда 
осмонга кўтарилади. 
Бу фарвардиннинг 
биринчи куни эди. 
Ҳамма бахтиёр, ғам-
андуҳни унутиб, шу куни 
Жамшидни қутлайди ва 
байрам янги йилнинг 
бошланиши сифатида 
анъанага айланиб 
қолади.

Умар Хайём ҳам “Наврўзнома” 
асарида бу байрамнинг нишонла-
ниши ҳақидаги ривоятларни подшоҳ 
Жамшид даврига тақайди ва шоҳ 
Қаюмарс Ҳамал ойининг биринчи 

куни йил боши ҳисоблансин, деб 
фармон берганини ҳам эслатиб ўта-
ди. Жумладан, шоҳ Жамшид ҳақида 
Умар Хайём шундай дейди: “Жамшид 
шу куни фарвардин ойининг боши 
Наврўз аталсин, деб фармон берди 
ва одамларга ҳар йили фарвардин-
нинг киришини байрам қилишни, уни 
янги йил деб ҳисоблашни буюрди”. 
Умар Хайёмнинг “Наврўзнома” кито-
бида мазкур байрамни ўтказишнинг 
шоҳлар учун махсус тартиб-қоидаси 
бўлганлиги ҳақида ҳам маълумотлар 
келтирилган. 

Унда байрам фарвардиннинг ол-
тинчи куни, яъни катта Наврўзга қа-
дар давом этган. Наврўз байрамини 
ўтказиш тартиб-қоидалари бўйича 
Сосоний подшолари 6 кунда 6 тои-
фа халқни қабул қилган ва тортиқлар 
улашган.

Қуёш йили ҳисобида фарвардин 
ойининг аввали (22 март) — кеча би-
лан кундузнинг тенглашган вақти  ва 
кундузнинг узая бошлаши, табиатда 
жонланиш, баҳорнинг бошланиши 
даврига тўғри келади. Буни кичик 
Наврўз байрами ёки оммавий Наврўз 
байрами дейилган. Фарвардиннинг 
олтинчи куни эса катта Наврўз байра-
ми  ёки махсус Наврўз байрами деб 
аталган. Анъанага кўра, кичик Наврўз 
байрамидан ҳамма нарса амалга ки-
ради, деб ҳисоблашган.

Наврўз байрами Марказий Осиё-
да ислом дини қабул қилинмасдан 
анча илгари мавжуд бўлган. Бу ҳақ-

да Абу Райҳон Берунийнинг “Китоб 
ат-тавҳим” (“Тушунтириш”)  ва “Қа-
димги  халқлардан қолган ёдгор-
ликлар” асарларида ҳам маълумот 
берилган.

Наврўз байрамини дастлаб деҳ-
қончилик, ҳунармандчилик билан 
шуғулланувчи ўтроқ аҳоли, кейинча-
лик ярим ўтроқ ва кўчманчи туркий 
халқлар ҳам байрам сифатида ни-
шонлайдиган бўлди. Шамсия (Қуёш) 
йили ҳисобида йилнинг биринчи 
куни деҳқончилик ишларининг бош-
ланиши ҳисобланади. Халқлар бу 
кунни яхши ният қилган ҳолда, ҳов-
ли-жойларни тозалаш, гуллар экиш, 
дала-даштларга мевали дарахт кў-
чатларини ўтқазиш  ишлари билан 
бошлаган.  Наврўзда яхши бир анъ-
ана бўлиб, бу кунда ота-она, яқин 
қариндош, дўстлар, беморлар, ма-
ҳалладошлар ҳолидан хабар олиш, 
марҳумларнинг қабрларини зиёрат 
қилиш каби инсоний фазилатлар 
одат тусига кирган.

Марказий Осиё ва Эрон ерлари-
да зардуштийлик дини шакллангач, 
Наврўзга хос урф-одат ва анъана-
лар кириб келган ҳамда уни диний 
байрам сифатида ўтказиш одатга 
айланган. Ўша даврда зардуштийлик 
мафкурасига мос келадиган тақвим 
ижод қилинган, унинг охирги  ислоҳи 
сосонийлар сулоласидан бўлган Яз-
дигард даврида амалга оширилган-
лиги учун “Яздигард календари” деб 
номланган.

Бу календарь 365 кунлик қуёш 
(шамсий) календари бўлиб, унинг 12 
ойи 30 кундан 360 кун бўлган, қолган 
5 куни ҳеч бир ойга кирмаган. Ўша 
5 кун 21 мартда келадиган янги йил 
аввалида алоҳида ҳисобланган ва бу 
кунларда Наврўз олдидан ибодат қи-
линган ҳамда байрамга тайёргарлик 
кўрилган.

Ислом дини пайдо бўлгач, бу тақ-
вим амалда қолган. Барча ислом ди-
нини қабул қилган минтақаларда 354 
кунлик ҳижрий қамарий йил ҳисоби 
амалга киритилади.  Зардуштийлик 
тугаб кетгач, Наврўздаги зардуш-
тийлик анъаналари ҳам унутилган, 
у фақат  баҳор ва дала ишларининг 
бошланиши, баҳорда кун ва туннинг 
тенглашиши билан боғлиқ ҳолда, 
халқ байрами сифатида сақланиб 
қолган.

Наврўз XI асрда шарқ астро-
ном мунажжимлари ишлаб чиққан 
ва амалга киритган 365 кунлик 
қуёш календари бўйича киради-
ган янги йилнинг бир куни сифа-
тида (бу ҳам 21 мартдан) байрам 
қилинади. Бу тақвим Малик шоҳ 
(ҳукмронлиги 1072-1097 йиллар) 
даврида киритилган. Унинг ойла-
ри юлдуз туркумлари номи билан 
аталгани учун “буржий” (яъни, юл-
дуз туркумлари – арабча бурж ёки 
ҳозирги астрономик) календарь 
деб номланган. Қадимда Наврўз 
бир ҳафта, аниқроғи, олти кун 
байрам қилинган.

Буюк аллома Ҳаким ат-Термизий-
нинг “Наврўзнома” асарида Наврўз 
ҳафтанинг қайси кунида келишига 
кўра, унинг бирорта сайёрага таал-
луқли экани айтиб ўтилган. Душанба 
куни келса, ойга тааллуқли бўлиши 
ва ёмғир кўп ёғиши, ноз-неъматлар-
га бой йил бўлиши, сешанба келса, 
Миррих (Марс)га тегишли бўлиши, 
чоршанба нишонланса, Аторуд (Мер-
курий)га қарашли бўлиб, роҳатчилик 
бўлиши, пайшанбага тўғри келса, 
Муштарий (Юпитер)га тааллуқли бў-
либ, баъзи жойларда неъматлар кўп, 
баъзи жойларда кам бўлиши, қор-
ёмғир кўп ёғиши, жума куни бўлса, 
Зуҳра (Венера)га дахлдор бўлиб, йил 
шодлик ва фаровонлик йили бўлиши, 
шанба куни келса, Зуҳал (Сатурн)га 
тааллуқли бўлиб, ёмғир кўп ёғиши, 
кузги экинларнинг яхши бўлиши, қиш 
охирида қаттиқ совуқ бўлиши, як-
шанбада эса қуёшга дахлдор бўлиб, 
йилнинг фаровон бўлиши кўрсатиб 
ўтилган.

Ўтмишда халқимиз янги йилни 
Ҳамал  ойи билан белгилагани бе-
жиз эмас. Ҳамал (қўзи) ойида қўй-
лар қўзилаб,  қурт-қумурсқалар уй-
ғонган, бойчечагу гулқароқбиллар 
ҳуснини кўз-кўз этган. Сўнг ота-бо-
боларимиз телпагини ечиб, дўппи 
кийиб, топган-тутганларини олиб 
чиқиб, базм қилган.

Наврўз ва унда тайёрланади-
ган таом турлари кўпгина ёзма 
ёдгорликларда сақланиб қолган. 
Муҳаммад Наршахий ўзининг 944 
йилда ёзган “Бухоро тарихи” аса-
рида Наврўзга бағишлаб ҳалим, су-
малак ва ҳар хил кўкатлардан тай-
ёрланадиган таомлар ҳақида ҳам 
тўхталиб ўтган.

Ўзбек халқи ҳам Наврўзни қа-
дим замонлардан буён янги йил-
нинг бошланиши, деб қувонч би-
лан қарши олган. Одатда, Наврўз 
байрамидан 15 кун олдин буғдой 
ёки арпани ундиришга қўйилган 
ва унинг майсасидан Наврўз бай-
рами кунлари сумалак қилинган. 
Сумалак сайлининг байрам сифа-
тида шакллангани ҳақида турли 
ривоятлар бор. Масалан, деҳқон 
олиб қўйган охирги донни тезроқ 
экиш учун яхши ниятлар билан ол-
динроқ ивитиб қўяди. Бироқ бир-
данига об-ҳаво айнийди. Буғдой 
эса идишда ниш уриб ўса бошлай-
ди, об-ҳаво яхшиланавермайди. 
Деҳқон оила аъзолари оч турган 
пайтда буғдойни нобуд қилмаслик 
учун таваккалига ниш уриб, анча 
бўй кўтарган донни қиймалайди 
ва аёлига шу қиймадан таом пи-
ширишни буюради. Уй бекаси уни 
узоқ вақт қайнатади. Қарангки, 
оқкўнгил деҳқоннинг нияти хо-
лис чиқади. Ундан ҳиди ёқимли, 
ўзи тўйимли, мазаси эса тановул 
қилган кишининг узоқ вақт эсида 
қоладиган даражада ширин таом 
ҳосил бўлади. Бу таом борган 
сари халқ ўртасида кенг тарқалиб, 
баҳорги энг лаззатли таомга айла-
нади. Сумалакни, асосан, аёллар 
тайёрлаган.

Ёшлар Наврўз 
байрамини кечаси билан 
ухламасдан, эртак ва 
ҳикоялар айтиб, ўйин-
кулги билан кутиб олган. 
Наврўз байрамининг 
биринчи куни отчопар, 
улоқ, кураш сингари 
ўйинлар ўтказилган. 
Йигит-қизлар баҳор 
ҳақида қўшиқ  айтган. 
Шунингдек, кўкат 
чучвараси, ялпизли кўк 
сомса каби таомлар 
пиширилган. Наврўз 
нафақат янги йил 
байрами, балки меҳнат, 
деҳқончилик ишларини 
бошлаш байрами ҳам 
бўлган. 

Мустақиллигимиз туфайли ўтмиш 
тарихимиз қайта тикланиши билан 
бир қаторда, Наврўз байрами ҳам 
тарих назмидан тушмайдиган гўзал 
айёмга айланди.  

Бўри ҚОДИРОВ, 
Республика Маънавият ва 
маърифат маркази бўлим 
бошлиғи, тарих фанлари 
номзоди, доцент

АЖДОДЛАР ИБРАТИ

Дониёр ОБИДОВ,
Ўзбекистоннинг Беларусдаги 
элчихонаси маслаҳатчиси, 
сиёсий фанлар доктори
“Дунё” АА  

Ҳозир у Кембриж университети кутубхонасида 
сақланмоқда. Қўлёзманинг факсимиле нусха-
си Беларусда 2019 йилда илмий мақсадда ёш 
изланувчан исломшунос олим, Минск масжиди 
имоми Мақсат ҳазрат Овезовнинг ташаббуси би-
лан нашрдан чиққан.  Мазкур нашрга тадқиқот 
материали илова қилинган бўлиб, унда Имом 
Мотуридий ва унинг мероси тўғрисида  маълумот 
берилган. Бу нусха ҳозир Беларусдаги Ислом му-
зейидан ўрин олган.

Беларусь жуғрофий ўрнига кўра, қадимдан 
Шарқ ва Ғарб тамаддуни ўртасида кўприк вази-
фасини бажариб келаётган минтақадир. Мам-
лакат ўз ҳудудида яшайдиган турли миллат ва 
элатлар маданияти ва диний қадриятларининг 
ибратли жиҳатларини ўзлаштирган. Бу ерда, ай-
ниқса, ғарбий ва шарқий насроний черковлари-
нинг илоҳиёт мактабларига кенг ўрин берилган. 
Беларусда мусулмонлар олти асрдан буён исти-
қомат қилиб келаётгани эътиборга молик. Хусу-
сан, Соҳибқирон Амир Темур томонидан қақшат-
қич зарбага учраган Тўхтамишхон қўшинларининг 
омон қолган қисми мамлакат ғарбий ҳудудлари-
да ўрнашиб қолиши мусулмонлар ҳаётида муҳим 
аҳамиятга эга бўлди. Мусулмонлар шундан буён 
бу мамлакатда муқим яшаб келмоқда.    

ХХ аср бошларида Беларусь пойтахти Минск-
да тошдан Марказий Европа минтақасида ягона 
ҳисобланган масжид бунёд этилди. Бу мусулмон-
лар учун тарихий аҳамиятга молик воқеа эди. Би-
роқ советларнинг даҳриёна мафкураси туфайли 
масжид орадан кўп ўтмай ёпилди. Энг ёмони, у 
1968 йилда бузиб ташланди. 

Мустақиллик даври, аниқроғи, 2016 йилда 
масжид янгидан бунёд этилди. Шаҳар маркази-
да қад кўтарган янги иншоот Беларусь халқига 
ислом маърифий олами билан яқиндан тани-
шиш имконини берди. Мазкур  бинода мамлакат 
муфтияти, Беларусдаги биринчи Ислом музейи, 
шунингдек,  маданий ва маърифий тарғибот мар-
кази жойлашган.

Муфтиятнинг илмий-тадқиқот департаменти 
2018 йилдан буён фаолият юритиб, ислом дини-
га оид китобларни беларусь тилида чоп этишга 
бош-қош бўлиб келмоқда. Департамент Қуръони 
каримни ўрганиш ва ақоид илмига оид тадқиқот-
лар билан ҳам шуғулланмоқда. Унга Минск мас-
жиди имоми Мақсат ҳазрат Овезов раҳбарлик 
қиляпти.     

Беларусда Алам ул-Худо — “Ҳақ йўли байро-
ғи” кунясини олган Имом Абу Мансур Муҳаммад 
ибн Муҳаммад ибн Маҳмуд ал-Мотуридий диний 
таълимотининг асосий йўналиш сифатида тан-
ланиши эътиборга молик.    

Беларусь илоҳиётчи олимлари Мотуридий ди-
ний таълимотини нафақат ислом олами, балки 
бутун инсониятнинг бугуни ва эртаси учун хизмат 
қиладиган ислом диний тафаккурининг истиқбол-
ли йўналиши сифатида ривожлантиришга ин-
тилмоқда.  Хусусан, Мақсат ҳазрат Овезов Имом 
Мотуридий илмий мероси ва фаолияти борасида 
қатор илмий тадқиқотларга бош-қош бўлмоқда. 

Бизгача Имом Мотуридий шахсига доир жуда 
кам маълумот етиб келган. Бугунги кунда унинг 
мероси ва шахсиятига доир маълумотларни из-
лаб топиш борасида ишлар олиб борилмоқда.  

Беларусь исломшунослари Мотуридий меро-
сини ўрганаётган чет эллик олимлар билан ҳам 
ҳамкорлик қилмоқда. Масалан, туркиялик олим, 
профессор  Сўнмес Қутлудан Жамолиддин ал-
Қарший асарлари воситасида Имом Мотуридий-
нинг зоҳирий кўриниши тўғрисида қимматли маъ-
лумотнома олинди.  

Беларусь муфтияти Мотуридий диний таъ-
лимоти бўйича Марказий Европа марказини 
ташкил этишни мақсад қилган. Айни пайтда бу 
йўналишда катта ишлар амалга оширилмоқ-
да. Ўтган асрларда яшаб ўтган ва ҳозирги давр 
олимларининг шу йўналишда эришган ютуқлари 
умумлаштирилиб, китоблар ва ислом дини бўйи-
ча Минск масжидида бўлиб ўтадиган дарсларда 
европаликлар тушунадиган  ва қабул қиладиган 
талқинда етказиляпти.  

Беларусга Мотуридий таълимоти етакчилари-
дан бири Абу Ҳафс Умар ибн Муҳаммад ан-Наса-
фийнинг “Ақоид ан-Насафия” китоби олиб келин-
ди. Минск масжидида диний таълим олган, уни 
муваффақият билан тугаллаган талабалар Мо-
туридий таълимоти мазмун-моҳиятини шу ерда 
истиқомат қилаётган мусулмонларга етказади.    

Мақсат ҳазрат Қуръони каримнинг “Ал-Ихлос” 
сураси тафсирини араб, турк, инглиз ва рус тил-
ларида ёзиб, нашр эттирди. Ушбу сура Имом 
Мотуридий, Абу Ҳафс ан-Насафий, Абу Лайс 
Самарқандий, Саъад ад-дин ат-Тафтазоний, Абу 
Ҳафс ал-Ғазнавий каби мотуридийшунос олим-
лар фикрига таянган ҳолда тафсир қилинган. 
Шунингдек, ҳанафийлик мазҳаби ақидаларига 
таяниб ёзилган “Ақида ат-таҳавия” асосида ви-

деодарслар туркуми тайёрланди. Уларда ушбу 
китоб мазмун-моҳияти мотуридийшунос олим-
ларнинг изоҳ ва шарҳлари асосида очиб бе-
рилган. Видеодарслар беларуслик барча мусул-
монларга Имом Мотуридий диний таълимотини 
етказиш бўйича самарали усул бўлди.    

Муфтият чет элдаги ислом марказлари ва 
ташкилотлари, жумладан, Мотуридий диний 
таълимотини тадқиқ қилиш бўйича Россия му-
сулмонлари диний идоралари билан яқин алоқа 
ва ҳамкорлик ўрнатган. Шунингдек, Ўзбекистон 
Халқаро ислом академияси ҳузурида ташкил 
этилган Имом Мотуридий халқаро илмий-тад-
қиқот маркази билан ҳамкорликни йўлга қўйиш 
зарурияти мавжуд. Ўзбекистоннинг ислом илм-
фани ва таълими муассасалари билан тажриба 
алмашиш, таълим соҳасида малака ошириш 
бўйича яқин ҳамкорлик қилиш Мотуридий таъ-
лимотини ривожлантириш суръатларини жа-
даллаштириш имконини беради. Айниқса, бу 
муҳтарам зот меросини ўрганаётган мотуридий-
шуносларга қўлёзмалар архиви билан ишлаш 
муҳим ҳисобланади. Имом Мотуридий меросига 
бағишланган анжуманларда иштирок этиш, бу 
таълимот борасида Ўзбекистон ва Беларусда 
тақдим этилган адабиётларни ўзаро алмашиш 
ишларини кенг йўлга қўйиш имконияти пайдо 
бўлади.  

Беларусь диншунослари томонидан олиб бо-
рилаётган илмий изланишлар фақат тор доира 
билан чекланиб қолмай, балки барча хоҳловчи-
ларни Мотуридий таълимоти билан таништириш-
ни мақсад қилган. 

Ушбу вазифалардан келиб чиққан ҳол-
да, Тошкент давлат шарқшунослик уни-
верситети ҳузуридаги Шарқ маданияти 
ва меросини тадқиқ этиш илмий- тадқиқот 
маркази томонидан заминимизда туғи-

Биз одатда мадраса деганда, диний 
таълим муассасасини тушунамиз. Бироқ 
1417-1420 йилларда Улуғбек ташаббу-
си ва доимий эътиборида қад ростлаган 
ушбу таълим муассасаси бугунги кундаги 
ҳақиқий академия мақомидаги таълим ва 
илмий тадқиқот ўчоғи эди. 

Мирзо Улуғбек ушбу мадрасани шун-
чаки қурдирмаган, балки бу маскан унинг 
ҳаётида беқиёс аҳамиятга эга бўлган. 
Тарихчи Зайниддин Восифийга кўра, 
Улуғбек мадраса қурилишининг ҳар бир 
босқичини шахсан назорат қилиб борган, 
ҳатто мадраса биноси битгач, унга ким 
мудирлик қилиши, кимлар дарс бериши, 
мударрислар қандай билим ва малака 
талабларига эга бўлиши лозимлигига-
ча аниқ белгилаб берган. Аҳамиятлиси, 
Улуғбекдан кейинги даврларда ҳам бу 
мадрасани ким бошқаришини Самарқанд 
ҳукмдорлари шахсан ҳал қилганлар. Ушбу 
вазифа Бобур Самарқандни эгаллагани-
да унинг зиммасига тушган.

Алишер Навоий “Мажолис ун-нафоис” 
асарининг еттинчи мажлисида шундай 
ёзади: “Улуғбек Мирзо — донишманд 
подшоҳ эрди. Камолати бағоят кўп эрди. 
Етти қироат била Қуръони мажид ёди-
да эрди. Ҳайъат ва риёзийни хўб билур 
эрди. Андоқким, зиж битди ва расад боғ-
лади ва ҳоло анинг зижи орода шоеъдур. 
Бовужуди бу камолот гоҳи назмға майл 
қилур”.

ЮЛДУЗЛАР ИЛМИДАН 
ОСМОН ¯АДАР ЮКСАЛГАН АЛЛОМА

Ўзбекистон Республикаси Президенти Шавкат Мирзиёев 
Тошкент шаҳрининг қадимий ва мўътабар маскани — 
Хастимом даҳасида барпо этилаётган Ислом цивилизацияси 
маркази биноси билан танишиб, унинг асосий пештоқини 
қуришда Самарқанддаги Улуғбек мадрасасидан андоза олиш 
кераклиги ҳақида ғоят муҳим таклифни илгари сурди. Ушбу 
таклифнинг тарихий аҳамиятини англаш учун султон Улуғбек 
ҳаёти ва илмий меросини чуқур ўрганишимиз керак. “(Улуғбек 
кўрагон) Самарқандда бир олий мадраса бино қилдиким, 
безаги, афзаллиги ва улуғворлиги жиҳатидан унга ўхшаши 
етти иқлимда ҳам йўқдир”, — деб ёзади тарихчи Давлатшоҳ 
Самарқандий. Заҳириддин Муҳаммад Бобур эса бу муҳташам 
иншоот ҳақида: “Бу иморатнинг латофатини ёзув қалами ва 
баён рақами билан тасвирлаш мумкин эмас”, — дейди.

Тарихчи ва шоир Давлатшоҳ Самар-
қандий ўзининг “Тазкират уш-шуаро” 
(“Шоирлар бўстони”) асарида Улуғбек ҳа-
қида қуйидагиларни ёзади: “Аммо олим, 
одил, ғолиб ва ҳимматли подшоҳ Улуғбек 
кўрагон юлдузлар илмида осмон қадар 
юксалиб борди, маоний илмида қилни 
қирқ ёрди. Унинг даврида олим ва фо-
зиллар мартабаси ниҳоят баланд чўққига 
кўтарилди”.

Ғиёсиддин Жамшид Кошийнинг ўз 
отасига йўллаган хати Улуғбек даврида 
Самарқандда ҳукм сурган илмий-маъна-
вий муҳит ҳақида ишончли ва батафсил 
маълумот берувчи тарихий манба ҳисоб-
ланади.

Муҳаммад Боқирийнинг фикрича, 
ушбу қўлёзма Улуғбек билан доимий 
мулоқотда бўлган, унинг илмий мажлис-
ларида иштирок этган шахс томонидан 
ёзилган бирламчи манба экани билан 
ҳам қадрлидир.

Кошийнинг биринчи хати Теҳроннинг 
Сипоҳсолор масжиди кутубхонасидан то-
пилган бўлиб, 1940 йилда эронлик олим 
М.Табатабоий томонидан нашр этилган. 
Кейинчалик инглиз, араб, турк, рус ва 
бошқа хорижий тилларга таржима қи-
линиб, олимлар эътиборини ўзига жалб 
қилган. Мактуб академик Д.Юсупова то-
монидан 1979 йилда рус тилида, 1996 
йилда ўзбек тилида, 2009 йилда лотин 
алифбосида чоп этилган.

натиш вазифаси топширилади. Мақсад 
— қуёш соатини ўрнатиш орқали вақтни 
аниқ даражада билиш бўлган. Ушбу вази-
фа амалга оширилганидан сўнг Қозизода 
Румий бошчилигидаги саройнинг нуфуз-
ли олимлари тўпланиб, Жамшид Коший-
нинг ечимини турли геометрик усуллар 
орқали текширган.

Кошийнинг ёзишича, Улуғбек унга ало-
ҳида топшириқ берган. Топшириққа кўра, 
масжид меҳробидан думалоқ шаклга эга 
шундай тешик тешиш керак бўлганки, қиш 
ва ёзда қуёш нури унинг орқали бир муд-
дат масжид хонақосига тушиб, аср намози 
бўлганини аниқ билдириши керак эди.

Улуғбек олимлар ҳамроҳлигида ҳафта-
да бир неча марта Самарқанд мадраса-
сига ташриф буюриб, дарс машғулотла-
рини кузатишни одат қилган. У бўш вақт 
топилди дегунча илмий асарлар мутолаа 
қилишни хуш кўрган. Китобда кўтарилган 
масалаларни олимлар билан муҳокама 
қилган. Кошийнинг қайдига кўра, бир куни 
Улуғбек ўзи ўқиган китобда Абу Райҳон 
Берунийнинг “Қонуни Масъудий” китобига 
ҳавола келтирилган бўлиб, масала ечими 
мавҳум бўлган ва уни олимлар муҳокама-
сига ташлаган.

Мирзо Улуғбек математикани шу да-
ражада чуқур билганки, илмий муҳокама-
ларда ҳеч кимнинг унинг сўзини бўлишга 
ҳадди сиғмаган. Аллома мадрасаси ўқи-
тувчилари дарс машғулотларига тунла-
ри билан тайёргарлик кўрганлар ҳамда 
минглаб усул ва воситалар ёрдамида 
дарсни олиб борганлар.

Жамшид Коший ўз мактубида Улуғбек 
мадрасасининг энг йирик уч нафар устоз-
лари қаторида Қозизода Румий, Мавлоно 
Муҳаммад Хоний, Мавлоно Абулфатҳ-
нинг номларини келтиради. Мавлоно Му-
ҳаммад Хоний математика, астрономия 
ва бошқа фанларнинг билимдони, кучли 
хотира эгаси бўлган. Кошийнинг қайдига 
кўра, Мавлоно Муҳаммад Хоний Қозизо-
да Румийга қадар Самарқандда энг юқо-
ри илмий мақомга эга бўлган ва илмий 
баҳсларда ҳеч ким унинг олдига тушол-
маган. Мавлоно Абулфатҳни эса Улуғбек 
Ҳиротдан Самарқандга олиб келган. У 
ислом ҳуқуқи ва астрономия фанларини 
чуқур билган. 

Жамшид Кошийнинг мактубида қу-
йидаги қизиқ иборани учратиш мумкин: 
“Сизга (ота) шу нарсани маълум қилмоқ-
чиманки, мен бу соҳага кирганимда ҳам-
касбларим ушбу фаннинг Ибн Синолари 
ҳисобланишарди”. Мазкур жумла шундан 
далолат қиладики, Улуғбек замонида би-
рор фанни мукаммал даражада ўзлаш-
тирган одамни ўша соҳанинг Ибн Синоси 
деб аташ урф бўлган. 

Мактубда Жамшид Коший ўзига Улуғ-
бек номидан шундай юқори баҳо бера-
дики, бир қарашда бундай баҳо ўқув-
чига нокамтарликдек туюлади. “Ҳазрат 
(Улуғбек), Аллоҳ таоло унинг мулки ва 
ҳукмронлигини қиёматга қадар абадий 
қилсин, мажлислар ва тадбирларда шуни 
такрор айтадилар: “Мавлоно Ғиёсиддин-
нинг иқтидори ушбу фанда Қозизоданинг 
иқтидоридан улуғдир. (Шунингдек) Унинг 
билими ва салоҳияти Қозизоданикидан 
юқоридир. Қозизода бир неча кунлаб еча-
диган, баъзан ечимини хато топадиган 
қийин масалаларни Мавлоно Ғиёсиддин 
зудлик билан ечур”.

Ушбу ҳолат Улуғбекка яқин илмий дои-
раларда кучли рақобат кечганидан да-
лолат беради. Олимлар доим султондан 
мақтов эшитиш, унинг марҳаматига сазо-
вор бўлишга иштиёқманд бўлган. 

Кошийнинг ёзишича, Улуғбек обсер-
ваториясининг дастлабки чизмалари 
Птоломей методига асосланган бўлиб, 
кейинчалик олимлар билан ўтказилган 
маслаҳатлардан сўнг Улуғбек Мароға об-
серваторияси чизмаларига асосланган 
янги расадхона қуриш бўйича якуний тўх-
тамга келган. Ушбу обсерваториянинг пе-
риметри Кошон ўлчов бирлигида 200 газ 
эди. Дастлабки чизмалар бўйича расад-
хона жуда баланд бино бўлиши режалаш-
тирилган. Бироқ Самарқанд ғиштлари 
ҳаддан зиёд юқори бинони кўтаролмас-
лиги эҳтимолидан унинг чизмаларига 
ўзгартириш киритилган. Бино томи текис 
ҳолатда бўлиб, унга кузатиш ишларини 
олиб бориш учун астрономик асбоб-уску-
налар жойлаштириш режалаштирилган.

Улуғбекнинг илмий салоҳияти ҳақида 
тўхталиб, Коший қуйидагиларни ёзади: 
“У (Улуғбек) араб тили грамматикасини 
мукаммал билади ва (бу тилда) гўзал 
услубда ёзади. У арабий, форсий, тур-
кий, мўғулий ва бироз хитой тилини ҳам 
билади. У Мусҳафи мажид (Қуръони ка-
рим)ни тўлиқ ёд билади. Қуръони карим 
тафсирлари ва ҳикоятларидан яхши ха-
бардор. Шу даражада яхши биладики, 
сўзлаганида Қуръони каримдан яхшигина 
иқтибос келтира олади. Ўтган ҳодисалар-
ни хотирасида кучли сақлаб қолади. Аруз 
ва қофия илмини бағоят яхши билади. 
Анварийнинг девонини тўлиқ ёд билади. 
Зоҳир Фарёбийнинг шеърларини ҳам би-
лади. Баъзида ўзи ҳам Анварий услубида 
чиройли шеър ёзиб туради”.

Кошийнинг қайд этишича, Улуғбек 
фавқулодда кучли хотира эгаси бўлган: 
“У (Улуғбек)нинг хотираси дунё мўъжиза-
ларидан биридир”.

Мирзо Улуғбек Султония шаҳридаги 
ёшлик давридан бошлаб қаерда, қайси 

Шаҳзод ИСЛОМОВ, 
тарих фанлари бўйича фалсафа доктори

БОЙ ТАРИХИМИЗНИНГ МУ²ИМ МАНБАЛАРИ

либ, юртимиз шонли тарихида мустаҳкам 
ўрин эгаллаган буюк алломаларимиз ме-
росини ўрганиш билан боғлиқ илмий из-
ланишлар олиб борилмоқда.

Ўтган қисқа давр мобайнида марказ 

томонидан буюк бобокалонларимизга 
бағишланган учта илмий асар нашр юзи-
ни кўрди. Булар — филология фанлари 
бўйича фалсафа доктори М.Пўлатова 
томонидан тайёрланган “Шарқ мумтоз 
адабиётида арбаъин ёзиш анъаналари 
(Жомий, Навоий, Фузулий асарлари ми-
солида)” ҳамда тарих фанлари номзоди 
У.Абдуллаевнинг “Амир Темурнинг Яқин 
Шарқдаги сиёсати” монографияларидир.

 “Шарқ мумтоз адабиётида “Арбаъ-
ин” ёзиш анъаналари” монографиясида 
"арбаъин" атамасининг турли маънола-
ри, бу мавзудаги тадқиқотлар таҳлили, 
унинг келиб чиқиши, араб, форс-тожик, 
туркий тилларда “Арбаъин” яратган 
ижодкорлар ҳақидаги тарихий маълу-

мотлар, Қуръони карим оятларида ва 
мусулмон маданияти анъанасида ушбу 
мавзуга оид қарашлар, “Арбаъин”нинг 
адабий жанр сифатидаги хусусиятлари, 
Қуръони карим ва ҳадисларга нисбати, 
уларнинг тафсирлардан фарқи адабий 
жанр сифатида бажарадиган маъна-
вий-маърифий вазифалар кўлами, ди-
ний-исломий, маънавий-ахлоқий хадис-
ларнинг ва бадиий талқинлари кўриб 
чиқилган. Шунингдек, асарда Жомий, 
Навоий ва Фузулий “Арбаъин”лари му-
каммал қиёсий таҳлилга олинган бўлиб, 
бир хил муқаддас манба – ҳадисга таян-
ган уч шоирнинг бадиий талқинларининг 
ҳар бири ўзига хос қиёфа ва жозибадор-
лик касб этгани, шу нуқтаи назардан, 

булар бир-бирининг таржимаси эмас, 
мустақил бадиий ва мазмуний етук 
асарлар сифатида намоён бўлиши, уз-
вий боғлиқлиги сезилиб туриши етарли 
даражада очиб берилган. Мазкур илмий 
асар буюк шоир ва мутафаккир, атоқли 
давлат ва жамоат арбоби Алишер На-
воий таваллудининг 580 йиллигига му-
носиб туҳфа бўлиб, буюк бобокалони-
миз ижодий меросини чуқур ўрганиш ва 
оммалаштиришга хизмат қилади.

Тарихчи олим Улуғбек Абдуллаев 
“Амир Темурнинг Яқин Шарқдаги сиёса-
ти” монографиясида  Соҳибқирон давла-
тининг Яқин Шарқ мамлакатлари билан 
сиёсий алоқалари ва дипломатик муно-
сабатларини тадқиқ этган. Шунингдек, 
муаррих Ибн Арабшоҳнинг “Амир Темур 
тарихи” мумтоз тарихий асаридаги шу 
кунгача эълон қилинмаган ноёб маълу-
мотлар асосида буюк Соҳибқирон томо-
нидан олиб борилган ҳарбий сиёсат ва 

дипломатиянинг Марказий Осиё, Яқин 
Шарқ ва Европа халқлари тарихидаги 
ўрни ва аҳамиятини кенг очиб берган. 
Асарда муаллиф томонидан Амир Темур-
нинг Яқин Шарқдаги сиёсати босқинчилик 
эмас, адолат мезони асосидаги халқчил 
сиёсат эканлигига эътибор қаратилади. 

Умуман олганда, шарқ маданияти ва 
меросини илмий тадқиқ этиш билан боғ-
лиқ бўлган ана шундай хайрли ишлари-
миз, эртанги кун илмий тараққиёти учун 
зиё бўлиши, мамлакатимизнинг халқаро 
майдондаги обрўси ва нуфузи юксалиши, 
юртимизга миллионлаб сайёҳлар келиши 
учун, ва энг муҳими, Ўзбекистонда янги 
Уйғониш даври, яъни Учинчи Ренессанс 
пойдеворини яратишга асос бўлади. 
Буюк аждодларимизнинг ибратли ҳаёти, 
машаққатли меҳнат фаолиятини ўрганиш 
борасида ташланаётган ҳар бир қадам, 
ёзилаётган ҳар бир китоб бунинг амалда-
ги гўзал кўринишидир.

МУМТОЗ ХАЗИНА

Президентимизнинг 2020 йил 16 апрелдаги “Шарқшунослик соҳасида 
кадрлар тайёрлаш тизимини тубдан такомиллаштириш ва илмий 
салоҳиятни ошириш чора-тадбирлари тўғрисида”ги қарорида Амир 
Темур, Маҳмуд Замахшарий, Алишер Навоий, Заҳириддин Муҳаммад 
Бобур ва бошқа буюк аждодларимиз томонидан яратилган Шарқ 
мамлакатларининг ижтимоий-сиёсий ҳаёти, тили, маданияти ва тарихига 
оид ёзма манбаларни ўрганиш билан боғлиқ вазифалар белгиланган эди.

Муножат МЎМИНОВА, 
“Янги Ўзбекистон” мухбири

22 март — буюк астроном олим Мирзо Улу¢бек таваллуд топган кун

Эронлик олим М.Боқирий кутилмаган-
да Теҳроннинг Мажлис кутубхонасида 
мактубнинг иккинчи нусхаси сақланаёт-
ганини аниқлади ва уни илмий муома-
лага киритди. Жамшид Кошийга тегишли 
мазкур иккинчи нусхасини ўзбек илмий 
жамоатчилигига нисбатан номаълум бўл-
ган манбалар қаторига киритиш мумкин. 
Асарнинг ўзбек тилига таржимаси мавжуд 
эмас. Биз  Жамшид Кошийнинг ўз отасига 
йўллаган мактубини Теҳрон нусхаси асо-
сида таржима қилдик.

Мактубда Улуғбекнинг беқиёс илмий 
салоҳияти, илм-фанга эътибори ва ҳо-
мийлиги, Самарқандда шаклланган мате-
матика ва астрономия илмий мактабла-
ри, Улуғбек расадхонасининг қурилишига 
оид тарихий манбаларда учрамайдиган 
қимматли маълумотларни ўқиш мумкин. 
Таъкидлаш керак, ушбу мактубдаги баъ-
зи маълумотлар унинг биринчи нусхаси-
да ҳам учрайди.

“(Қуйидаги) мактуб хати ҳакимлар ва 
муҳандисларнинг буюк ифтихори мавло-
но Ғиёсул-милла вад-дин Жамшид Кошо-
ний томонидан Кошон шаҳрига, ўз ота-
сига салтанат пойтахти Самарқанддан у 
ерда расад ишлари билан машғул бўлиб 
турган вақтида ёзилгандур”, — дейилади 
мактуб аввалида.

Аллома отасига берган ваъдасига му-
вофиқ Самарқандда фақат астрономия 
илми билан машғул бўлгани, бор диққат-
эътиборини ушбу фанга қаратаётганини 
таъкидлайди. Самарқандга илк марта 
келганида маҳаллий олимлар уни диққат 
билан кузатгани, турли саволлар сўраш 
орқали унинг математика ва астрономия-
га оид билимларини синовдан ўтказган-
ларини ёзади. “Бундан мақсад”, — дейди 
Ғиёсиддин Коший, — Улуғбек ҳузурида 
обрў ва мақомга эга бўлган олимлар сал-
танат пойтахтига таклиф этилган янги 
меҳмон ўзларидан билим ва тажриба жи-
ҳатидан устун бўлиш ёки бўлмаслигини 
аниқлаш эди”. 

Мирзо Улуғбек олимлар ҳузурида ушбу 
фанларга оид турли муаммолар бўйича 
баҳслар ташкил этишни одат қилган ва 
баъзи масалаларнинг илмий муҳокамаси 
бир-икки ойлаб ҳам давом этган. Бундан 
маълум бўладики, Улуғбек даврида олим 
ва тадқиқотчилар учун барча шароитлар 
яратилган, Самарқандда илмий муҳит 
ўзининг юксак босқичига кўтарилган.

Улуғбек Самарқандда фаолият кўрса-
таётган олим ва мударрислар, мадраса та-
лабаларини моддий қўллаб-қувватлаш учун 
30 минг динор кепакий маблағ ажратган. 
Шундан 10 минг динор талабаларга йўнал-
тирилган. Ушбу молиявий ёрдамни олувчи 
талабалар сони 10 минг нафардан ошиқни 
ташкил қилган ва уларнинг номлари махсус 
қайд этиб борилган. Мазкур маблағ ҳозирги 
кун ҳисобида ўртача 32 миллиард сўмни 
ташкил этади. 10 минг талабага 10,6 мил-
лиард сўм ажратилганини эътиборга олсак, 
ҳар бир талаба ўртача 1 миллион сўмдан 
моддий ёрдам олганини англаш мумкин. 
Ўрта асрлар ҳисоб-китобида бу катта хара-
жатни ташкил қилган.

Самарқандда 500 нафар талаба ма-
тематика фани билан чуқур шуғулланган. 
Жамшид Коший ўз хатида алломанинг 
сўнгги 12 йил давомида математика билан 
доимий машғул эканини қайд этади. Унинг 
даврида математика фани Самарқанд-
нинг 12 жойида махсус ўқитилган. Самар-
қанддаги математика фанининг савияси 
ва даражаси Форс ҳамда Ироқ ерларида-
гидан мисли кўрилмаган даражада юқори 
бўлган. Шунингдек, бу ерда ҳисоб илми 
билан шуғулланувчи 24 нафар мустахриж 
бўлиб, уларнинг айримлари астрономия-
дан таълим олган. Хусусан, уларга Евк-
лиднинг “Elements” асари ўқитилган.

Жамшид Кошийга Улуғбек саройининг 
номаълум азимутли деворига миқёс ўр-

жойларда яшаганини ҳафтаси, кунигача 
аниқ айтиб берар, пешин намозини ўқиш 
учун қаерда тўхтаб ўтгани, тунлари қайси 
йўл билан юрганигача аниқ ёдида сақ-
лаган. Улуғбекнинг мулозимлари унинг 
тарихи ёзилган қайдномаларни олиб ке-
либ, олимлар ҳузурида ўқиб берганла-
рида барча воқеа-ҳодисалар Улуғбек ай-
тиб бергани билан айнан ўхшаш бўлган. 
Олимлар Улуғбек хотиралари асосида 
қачон-қаерда бўлганларини билиб ол-
ганлар ва ўз кундаликларига қайд қилиб 
олган.

Кошийнинг ёзишича, Улуғбек матема-
тикада юксак маҳоратга эга бўлган. Бир 
куни овга чиққанида от устида 819 ҳиж-
рий йилнинг (1416 й.) душанба куни Ра-
жаб ойининг 10 ва 15 саналари орасида 
бир воқеанинг қачон бўлганини аниқла-
моқчи бўлган. У отда кета туриб, ўша куни 
қуёш қайси градусда, қайси сонияда, қан-
дай бурж остида бўлганини ҳисоблаб чи-
қади. Улуғбек ушбу ҳисоб-китобни амалга 
оширишни Жамшид Кошийга ҳам айтади. 
Бироқ Коший бундай шароитда хотирада 
ушбу мураккаб ҳисобни аниқлаш имкон-
сиз эканини таъкидлайди: “Ҳеч шубҳасиз, 
мен учратган бирорта мунажжим бу ҳи-
собни зижсиз амалга оширолмайди”.

Бир куни Улуғбек “Туҳфа” китобида-
ги муаммоли масалани ечади ва китоб 
муаллифига асосли эътирозларини 
билдиради. Жамшид Коший ушбу эъти-
розларни диққат билан ўрганиб чиқиб, 
Улуғбек аниқлаган ҳар бир ҳолат бўйича 
ўз далилларини олимлар ҳузурида исбот-
лаб беради. Улуғбек ўзи муҳокама қилган 
илмий масалаларни 5-6 ой, ҳатто йиллар 
ўтса ҳам нозик жиҳатларигача ёдда сақ-
лай олган.

Аллома астрономия ва математикага 
оид илмий янгиликлар ҳақида эшитишни 
хуш кўрган. Жаҳоннинг қайси мамлакати-
да ушбу фанларга оид кашфиётлар бўл-
са, уларни ўрганиб, фаолиятига татбиқ 
этишга иштиёқманд бўлган. Юсуф Ҳал-
лож исмли шахснинг ўғли Миср, Шом ўл-
каларида бўлиб, астрономия бўйича янги 
ускуналарни Самарқандга келтиради. 
Жумладан, у “зарқала” номли астроно-
мик жиҳозни Улуғбекка тақдим этади. Ўз 
навбатида, султон ўз олимларига “зарқа-
ла”ни диққат билан ўрганиш бўйича топ-
шириқ беради.

Мирзо Улуғбек ҳаёти, илмий фаолияти 
ва салтанат бошқарувини ўрганишда Ғиё-
сиддин Жамшид Коший, Фасиҳ Ҳавофий, 
Абдураззоқ Самарқандий, Мирхонд, Дав-
латшоҳ Самарқандий, Алишер Навоий, 
Хондамир, Бобур, Зайниддин Восифий 
ва Абу Тоҳирхўжа каби тарихчиларнинг 
асарлари қимматли манбалар вазифаси-
ни бажаради. Шунингдек, кейинги даврда 
улуғбекшуносликда В.В.Бартольд, Қори 
Ниёзий, Б.Аҳмедов, Д.Юсупова, А.Аҳме-
довларнинг илмий тадқиқотлари муҳим 
аҳамиятга эга бўлди.

Аллома ҳаёти ва ижоди тарихини 
ўрганиш яна шу жиҳати билан муҳим-
ки, ул зот замонамиз ёшларига ибрат 
ва намуна бўлишга буткул муносиб-
дир. Бугун ёшлар томонидан кўп му-
толаа қилинаётган мотивация берувчи 
бестселлер китоблар — Америка ва 
Европада катта муваффақиятлар-
га эришган шахслар ҳаёти ҳақидаги 
нашрлар қаторида бутун дунёни илми, 
тафаккури, ибратли ҳаёти билан лол 
қолдирган, дунёвий ва диний илм-
ларда тенгсиз бўлган султон Улуғбек 
сингари аждодларимиз тўғрисидаги 
китоблар ҳам ўрин олиши, қўлма-қўл 
бўлиши адолатдан бўлар эди. Бунинг 
учун эса улуғ бобомиз ҳақидаги та-
рихий манбаларни халқчил шаклда 
нашрга тайёрлаш ва оммалаштириш 
тарихчи олимлар олдида турган муҳим 
вазифа ҳисобланади.


